Editorial

Opozita drejt pushtetit


Janë fletët e fundit të kalendarit të qeverisjes socialiste. Në fund të kësaj jave qytetarët do të drejtohen për te kutitë e votimit dhe me vullnetin e tyre të lirë do të përcaktojnë parlamentin e ardhshëm, nga i cili do të dalë qeveria e ardhshme. Po çfarë gjurme la në ditët, javët, muajt, vitet që shkuan mazhoranca socialiste?


Janë plot 8 vite në pushtet të kësaj mazhorance. Asnjë hap drejt integrimit evropian. Më afër Evropës Shqipëria ka qënë në vitin 1996, sesa në vitin 2005! Shqiptarët janë pa dyshim më të varfër se sa në vitin 1997, vit kur erdhën në pushtet socialistët. Librat më të dukshëm në vitrinat e dyqaneve janë librat e ushqimeve veresie, ku janë shënuar dhe shënohen çdo ditë emrat e qytetarëve. Këta janë librat e turpit, që zyrtarët socialistë i krijuan, por kurrë nuk i lexuan. Shkolla ka arritur në kuotat e saj më të ulta: nxjerr analfabetë me dëftesa pjekurie dhe diploma universitare. Pasaporta shqiptare, çertifikata e gjendjes civile, diploma e të gjithë dokumentet e tjera bazë të shtetit shqiptar janë të dyshimta për  zyrtarët evropianë, sepse janë të falsifikuara nga zyrtarët për një dorë para. Institucionet shqiptare shpesh e më shpesh janë në shërbim të krimit të organizuar. Mafia ka mbërthyer ekonominë, parlamentin, qeverinë deri në atë masë që sot thirret “kapja e shteti”. Institucionet e drejtësisë janë të kalbura dhe komandohen herë nga krimi , herë nga politika, herë nga politika në shërbim të krimit. Nuk dallohet qartë ku mbaron krimi dhe ku fillon shteti. 


Fletët e kalendarit të qeverisjes socialiste janë fletë të bëra pis nga korrupsioni i zyrtarëve të të gjitha rangjeve. Miliona e miliona euro të taksapaguesve shqiptarë, miliona e miliona euro të ardhura nga doganat, miliona e miliona euro të dhëna si ndihmë e kredi nga Evropa kanë përfunduar në xhepat e ministrave e të zyrtarëve të tjerë të lartë të Partisë Socialiste. Vrima e zezë e korrupsionit në Shqipëri tregohet me gisht që nga Brukseli e Uashingtoni. Socialistët kanë akuzuar me gisht njeri-tjetrin për grabitje të fondeve publike, për grabitje e privatizime të paligjshme të pasurisë publike, por askush nuk e vuri ujin në zjarr. 


Tani Partia Socialiste kërkon një mandat të tretë. Për çfarë e kërkon?

Tani kjo parti në fakt duhet të thirret Parti e Monopolistëve. Ajo nuk është më parti e socialistëve idealistë. Ajo është parti e Dukës, që ka bërë një mal me para duke bërë kontrabandë, duke mbytur ekonominë e fermerëve shqiptarë me importet e tij të futura kontrabandë. Është parti e monopolistit Koka, monopolistit Angjeli, monopolistëve Poçi e Fino. Këta miliardierë kanë harruar se dikur kanë qenë socialistë. Për çfarë e do mandatin e tretë Partia e Monopolistëve?


Ndoshta për të kthyer paratë e firmave piramidale, për të cilat monopolisti Nano u zotua si sot e 8 vjet më parë nga Sheshi i Flamurit.


Qytetarët shqiptarë janë të zemëruar nga mashtrimi i madh i socialistëve. Ata humbën tetë vite nga jeta e tyre në pritje të ndryshimit  për mirë. Ndryshimi nuk erdhi. Opozita propozon një ndryshim pikërisht më 3 korrik. Qytetarët shqiptarë tani i janë bashkuar këtij ndryshimi. Opozita po vjen në pushtet. Që sot ajo duhet të mendojë se si do t’ua kthejë këtë pushtet qytetarëve. Yzedin Hima

Konferencë shtypi e kandidatit për deputet, zona 75, Dritan Haznedari


Partia Socialiste duke ndjerë humbjen në  çdo zonë të Beratit, duke ndjerë braktisjen dhe izolimin nga qytetarët dhe banorët e komunave të katër zonave elektorale, ka hedhur me përdhunë në fushatë të gjitha institucionet e shtetit duke filluar nga bashkia e Beratit, prefektura e qarkut Berat dhe këshilli i qarkut.

1.  Në të gjithë autobusët e shërbimit urban të bashkisë Berat janë vendosur posterat elektoralë të Partisë Socialiste, duke thyer hapur kodin zgjedhor dhe kodin etik të miratuar nga gjithë partitë politike. Ne i kujtojmë kryetarit të bashkisë së Beratit, z. Fadil Nasufi, që mjetet motorike të parkut të udhëtarëve janë pronë e qytetarëve të Beratit dhe nuk mund të përdoren si pronë e tij.


2.  Ka plot tri ditë që makina e zjarrfikësve dhe disa zjarrfikës të Beratit, në mes të ditës me diell, përpiqen të nderin posterin e Erion Braçes. Prefekti i Beratit Thanas Broka, apo ndonjë zyrtar tjetër i lartë i këtij institucioni po zbresin deri në nivelin e mjerë të shërbëtorit të Erion Braçes duke shkelur ligjet.


U kujtojmë këtyre zotërinjve se prefektura si institucion është krijuar dhe paguhet nga taksapaguesit vetëm për të kontrolluar dhe mbrojtur ligjshmërinë dhe jo për të bërë amvisën duke nderur posterat e Erion Braçes.


3. Punonjës të zyrave, militantë socialistë  duke abuzuar me varfërinë dhe problemet e shumta që kalojnë sot qytetarët e Beratit, kanë filluar një fushatë të ethshme mashtrimesh e gënjeshtrash vulgare.


Premtojnë hipotekime në mënyrë të jashtëligjshme, natën, në këmbim të votës në zonat informale.


U themi qytetarëve të Beratit të mos bëhen pre e këtij mashtrimi dhe i sigurojmë që në 4 korrik ata do të jenë pronarë të ligjshëm të pronave të tyre.


Investimet qesharake që po bëhen në këto ditë të fundit të pushtetit të socialistëve janë shumë shumë pak në krahasim me nevojat dhe kërkesat e komunitetit, nxitimi i madh dhe përpjekja për të mashtruar qytetarët me ndonjë lopatë çakull mbi rrugë, apo me tuba të ndryshkur të shkulur nga balta, po bën që cilësitë, kushtet teknike dhe kërkesat ligjore të këtyre të ashtuquajtura investime elektorale jo vetëm të lënë shumë për të dëshëruar, por përbëjnë në të njëjtën kohë vjedhjen e madhe të fundit të fondeve publike, vjedhjen në ikje e sipër të një qeverie që nuk e meritonim. Faleminderit!

Kronika e fushatës elektorale
Kandidati për deputet i Partisë Socialiste në zonën 74, Flamur Rogu, në një prononcim të tij për median elektronike, mohoi se ka shpërndarë ushqime për banorët e zonës elektorale 74. Ai u shpreh se një shoqatë pensionistësh i ka ndarë ushqimet nga zyra e saj. Ndarja e ushqimeve, sipas kandidatit Rogu, është një detyrë e vazhdueshme e kësaj shoqate. Fotografitë e botuara në gazetën vendore janë bërë pikërisht gjatë ushtrimit të detyrës nga kjo sindikatë pensionistësh.


Rogu theksoi se kjo shoqatë ka vendosur reklamat e zyrës elektorale të kandidatit për deputet nga Partia Socialiste në zonën 74 pa më pyetur, me kokën e saj. Unë nuk di asgjë përse janë vendosur tabela dhe sigla e PS-së në këtë zyrë.


Flamur Rogu, kandidati për deputet i PS-së akuzoi kundërshtarët politikë për shpifje në lidhje me ndarjen e ndihmave. Ai premtoi para kameras se së shpejti do të paraqesë dokumenta që vërtetojnë legjitimitetin e sindikatës së pensionistëve.

*

Javën që shkoi kandidati socialist për deputet në zonën 74, Flamur Rogu organizoi disa takime elektorale.


Në lagjen “Dëshmorët e Kombit” kandidati socialist  u shpreh se ai kërkon mandatin e tretë për të vazhduar punën e nisur. Nën sloganin  “Mbro të ardhmen” Rogu u foli të pranishmëve se ata duhet të votojnë Partinë Socialiste, sepse votat për të djathën do ta kthejnë Shqipërinë prapa. Ai u kujtoi të pranishmëve vitin 1977 kur Shqipëria ra në kaos për faj të qeverisjes së Partisë Demokratike. Sipas tij Partia Socialiste e kërkon një mandat të tretë për ta afruar e integruar Shqipërinë me Bashkimin Evropian.

*

Në takimin me veteranët e LANÇ-it kandidati socialist Rogu theksoi kontributin e veteranëve në luftë dhe në transformimin e vendit. Ai foli për mbështetjen e palëkundur që i kanë dhënë veteranët e LANÇ-it Partisë Socialiste gjatë gjithë veprimtarisë së saj politike.


Rogu u kërkoi veteranëve që si gjithmonë të merrnin pjesë në votime dhe të votonë për kandidatin e Partisë Socialiste në mazhoritar dhe për partitë aleate në proporcional.

*

Një militant i Partisë Socialiste i quajtur Petrit Hoxha nga fshati Drenovicë është goditur me grusht turinjve në një miting elektoral zhvilluar javën që shkoi në Goriçan nga Lëvizja Socialiste për Integrim.


Ndonëse ka qenë i shoqëruar nga krerët e pushtetit vendor të komunës së Kutallisë, konkretisht nga kryetari i komunës Shpëtim Vrapi dhe sekretari i kësaj komune Astrit Vrapi, Hoxhës si një rrufe në qiell të kthjellët i ka ardhur një grusht i fortë drejt e në fytyrë, duke i shkaktuar hematoma të dukshme.


Petrit Hoxha akuzoi për dhunën një nga shoqëruesit e Ilir Metës, por Albert Pilo, kandidat për deputet i Lëvizjes Socialiste për Integrim ka mohuar kategorikisht këtë akuzë. Ai tha se shoqëruesit e Ilir Metës kanë qenë vazhdimisht pranë meje, në krye të mitingut, jo në fund të turmës ku ndodhi incidenti. Fushata elektorale në zonën 76, ku kandidojnë Leonard Kumaraku i PD-së, Marko Bello i PS-së, Albert Pilo i LSI-së ka patur disa incidente. Janë prerë pemët dhe prishur bostanet e militantëve kundërshtarë, janë helmuar lopë, etj.Këto incidente kanë ndodhur për shkak të temperaturës së lartë elektorale në këtë zonë.

*

Erion Braçe ka shpërthyer në një fontanë fyerjesh dhe sharjesh për Berishën dhe Metën në një konferencë për shtyp që mbajti javën e kaluar.


Ai tregoi edhe për investimet që ka sjellë në zonën e tij elektorale, të cilat kapin shumën, sipas tij, 1.3 milionë dollarë amerikanë, fonde të cialt janë përdorur për ngritjen e shkollave, kopshteve, rrugëve, ujësjellësave, etj.


Ai tha se janë ndërtuar 27 kabina elektrike.


Braçe, tepër i acaruar, iu drejtua gazetarëve duke përdorur terma të rëndë për kundërshtarët e tij politikë


Ai përmendi akuzën e liderit demokrat drejtuar Braçes si hajdut xhepash në rininë e tij të hershme. Braçe tha se disponon të gjitha kartat e pastërtisë së tij morale, marrë nga institucionet përkatëse. Ai bëri të njohur padinë që ka ngritur kundër Berishës për shpifje, e cila është në proces në Gjykatën e Lartë. Më pas Braçja, duke marrë borxhe ca shprehje të Edi Ramës, tha se  nuk ka bir kurve që të akuzojë për vjedhje atë. Në Partinë Socialiste mundet të ketë njerëz të korruptuar, që mund të jenë ministra, deputetë apo policë. Me ta le të merret drejtësia.


Ndërsa mua askush nuk ma ul dot moralin duke më sharë e duke më fyer vend e pa vend siç bën spurdhjaku Lefter Maliqi. 


Votoni për mua se nuk do të mbeteni të zhgënjyer, e përfundoi konferencën e tij për shtyp Erion Braçe.

Lajmëtari

Shtetet e Bashkuara u bëjnë thirrje udhëheqësve politikë shqiptarë të pranojnë rezultatin e zgjedhjeve

Departamenti amerikan i Shtetit bëri sot një deklaratë për zgjedhjet e tre korrikut në Shqipëri ku u kërkoi udhëheqësve politikë të respektojnë dispozitat e kodit të sjelljes dhe të pranojnë rezultatin e zgjedhjeve.

Teksti i plotë i deklaratës së zëdhënësit të Departamentit të Shtetit, Adam Ereli


Më 3 korrik, shqiptarët do të shkojnë për të votuar. Këto zgjedhje përfaqësojnë një ndër ngjarjet më të rëndësishme në Shqipëri që nga rënia e komunizmit. Zgjedhjet, nëse plotësojnë standardet ndërkombëtare, do të shihen nga Shtetet e Bashkuara dhe nga bashkësia ndërkombëtare si provë se Shqipëria po bën përparim të qartë në rrugën për t’u bërë anëtare me të drejta të plota e komunitetit euro-atlantik. 


Kohët e fundit, udhëheqësit e të gjitha partive politike të Shqipërisë nënshkruan një kod të sjelljes për zgjedhjet. Ne e vlerësojmë këtë gjest dhe besojmë se ky është një tregues se sa mirë mund të punojnë me njëri-tjetrin udhëheqësit politikë të Shqipërisë për të garantuar që këto zgjedhje të plotësojnë standardet ndërkombëtare. 


Ne jemi të kënaqur për faktin që udhëheqësit politikë të 

Shqipërisë janë angazhuar për një fushatë demokratike, civile dhe paqësore. Ka rëndësi thelbësore që të gjitha partitë dhe udhëheqësit politikë të respektojnë dhe t’u përmbahen dispozitave të kodit të sjelljes, pjesë kryesore e të cilit është pranimi nga udhëheqësit dhe mbështetësit e partive të rezultateve të zgjedhjeve të lira e të drejta.


Shtetet e Bashkuara dhe Shqipëria kanë marrëdhënie të shkëlqyera. Ne kemi gjithashtu vlera të përbashkëta të bazuara në besimin tonë te demokracia dhe te roli qendror që luan shteti ligjor në ruajtjen e demokracisë. Ne u bëjmë thirrje shqiptarëve dhe partive të tyre politike që të shfrytëzojnë rastin që paraqesin zgjedhjet për të dëshmuar më tej kredencialet demokratike të Shqipërisë dhe për ta mbajtur Shqipërinë me vendosmëri në rrugën drejt hyrjes në institucionet euro-atlantike.

Më 4 korrik Shqipëria do të zgjohet blu


Kësisoj nuk bëhet fjalë as për mjegullnaja hamëndësore, as për efekte emocionesh. Kjo nuk është ndjesi, por perceptim i drejtpërdrejtë. Ky është realiteti që duket açik. Realiteti që do të sendërtohet më 4 korrik. 

         Shumica e të gjithë shqiptarëve, më 3 korrik, nga Konispoli në Tropojë, do të shkojnë te kutia e votimit për të dalë nga pezhishka e njëkohësisë, të servirur nga sirenat bija që s’shkëputen dot nga ekzotika e së shkuarës mëmësore. 


Shumica e të gjithëve, më 3 korrik, do të shkojë te kutia e votimit për t’u çliruar nga çaponjtë e absurdit në pritje të hiçmosgjësë. 


Më 3 korrik, do të shkojnë te kutia e votimit për të këputur atë rrethoren e lakut të antive (antishtet, antiligj, antishqiptar, antinjerëzor, anti…), që po u merr shpirtin sot e 8 vjet. 


Më 3 korrik ata do të shkojnë te kutia e votimit për të dalë nga pellgu i varfërisë dhe mjerimit. 


Më 3 korrik ata do të firmosin divorcin me pabesinë dhe mashtrimin.                                                                    


Shumica e të gjithëve, më 3 korrik, do t’i thotë stop asgjësimit moral dhe fizik të vetvetes. 


Shumica e shqiptareve do të shkojë te kutia e votimit, sepse nuk e durojnë dot më saharizimin e mëtejshëm të ketij vendi. 


Më 3 korrik ata do të votojnë për vete, jo për bijtë e etërve që janë kthyer në kapitalistët më të egër e më të pafytyrë të globit.


Shumica e të gjthë shqiptarëve, të shtyrë e të braktisur buzë humnerës, janë bërë të ndërgjegjshëm për t’i dalë zot vetes. Kësodore, ata: përkorja, sqima, civilizimi, fisnikëria e shumicës së të gjithëve, më 3 korrik do të votojë ndryshimin, që do të thotë: ata do të votojnë për vete, për fëmijët e tyre. E kësifarta, doemos, është civile, vetvete, pavarësi… Si e tillë, pa dyshim, duhet përshëndetur. Madje, shpirtin idealist, që s’i mungon këtij kombi, e ngazëllen.


Kjo shumicë, që në krye të herës, përmes shesheve,  shesheve të lirisë, anëekënd, përmes atij dialogut galant me simbolin e ndershmërisë shqiptare, me misionarin e çështjes kombëtare, me liderin e lirisë, Sali Berishën, e artikuloi shumë qartë mesazhin: më 3 korrik do të votojë për ndryshimin, lëvizjen ndaj mbrothësisë. Për të tillën punë të mirë, ka ende kohë edhe për meditativët, edhe për ravëguesit. Veç “rasti i volitshëm nuk pret shumë”, thotë një i mënçur.

Ja, pse Shqipëria më 4 korrik do të zgjohet blu. Ajo do të niset në korsinë e mbarësisë, ndërsa sirenat do të shkojnë për mërzim.

MJAFTIM HOXHA

Pse është e parapëlqyer  nga qytetarët kandidatura e Dr. Mehmet Xhekës
Në vend të një diskutimi


Në shumësinë e kandidatëve për në Kuvendin e 3 korrikut, spikat ajo e Dr. Mehmet Xhekës, që përfaqëson në mazhoritar koalicionin e djathtë. 
Dhe kjo për disa arsye:


Së pari, se të gjithë qytetarët beratas dhe të mbarë vendit, janë të pakënaqur nga qeverisja e majtë dhe presin me këto zgjedhje të realizohet ndryshimi i shumëpritur prej tyre, ndryshim që lidhet me rritjen e mirëqenies, me çlirimin nga taksat e shumta, me hapjen e vendeve të punës, me hapjen e dyerve të arsimit të lartë për të rinjtë, për një shoqëri larg korrupsionit, prostitucionit, drogës, për një jetë qytetare në lulëzim.


Së dyti, se Dr. Mehmet Xheka është njeriu që u përshtatet më së miri interesave të mbarë qytetarëve beratas, njeriu i kudogjendur në hallet e tyre shëndetësore, njeriu që nuk  ka lënë shtëpi beratasi pa e vizituar, pa e pirë një kafe, njeriu ku beratasi mbështet shpresat e veta për ndryshimin e pritshëm rrënjësor. Prandaj ai ia ka premtuar votën. Dhe këtë votë ai e ka të marrë jo vetëm nga të djathtë dhe nga ata që deri dje kanë qenë disi të larguar nga zgjedhjet për arsye të ndryshme, por edhe nga të majtët që e kanë humbur shpresën te partia që është në pushtet dhe e kanë hedhur shpresën te e djathta që pritet të vijë në pushtet.


Së treti, se Dr. Mehmet Xheka nuk ua kërkon qytetarëve votën kundrejt ndonjë shpëblimi material, siç po vepron kandidati i PS-së, por ai e vlerëson votën e tyre si një gur që ata e vendosin në themelet e një të ardhmeje të sigurtë dhe më të mirë.


Së katërti, ashtu siç po vepron edhe Prof. Dr. Sali Berisha, duke shpalosur para elektoratit programin e së ardhmes dhe të ndryshimit, me argumente, duke ruajtur kodin e etikës, larg sharjeve dhe ofendimeve siç po vepron kryetari i pozitës aktuale, ai për ditë dhe më tepër po fiton zemrat e qytetarëve beratas.

Kjo është aq e vërtetë sa u shprehet fare hapur edhe në takimet e bëra ditën e shtunë së bashku me doktor Berishën dhe kryetarët e partive aleate, sa doktori e pati të vështirë të shkëputej nga qytetarë që nga Uznova dhe deri më lagjen e fundit, ku u organizua edhe një takim spontan. 

Edhe në takimin e organizuar në këndin e lojërave në lulishten “Dëshmorët e Kombit” me banorët e lagjeve “Dëshmorët e Kombit” dhe “Muzakaj”, u shfaq  mbështetja për Partinë Demokratike dhe aleatët e saj. 


Në këtë takim veç përkrahësve të partive të djathta, pati edhe përkrahës të majtë dashamirë të Dr. Mehmet Xhekës. U dëgjua me vëmendje fjala e tij si dhe e të dy kandidatëve në proporcional: të Kasëm Mahmutaj, i Partisë Republikane dhe Yzedin Hima, i Partisë Demokrate të Re.


Kandidatët u bënë thirrje të pranishmëve që të kthehen në misionarë për të bindur të gjithë votuesit që më 3 korrik të gjithë të dalin në votime dhe votën në mazhoritar ta hedhin për Mehmet Xhekën, kurse votat në proporcional për partitë e djathta aleate me Partinë Demokratike.



Në emër të banorëve të të dy lagjeve e mori fjalën edhe mësuesi veteran, i nderuari Aqif Hoxha.

 
Dashuria dhe respekti për kandidatët e së djathtës u shpreh në pritjen e tyre me muzikë dhe në përciellje me fishekzjarre, për të lajmëruar kështu fitoren e pritshme të 3 korrikut.


Agim Mehqemeja

Mehmet Xheka kudo që shkon ngjall shpresë dhe besim


Gjatë këtyre ditëve, kandidati për deputet i PD-së, dr. Mehmet Xheka, ka bërë një sërë takimesh me zgjedhës të qytetit. Në tri takime të veçanta ai ka biseduar dhe u ka shpjeguar alternativat e tija që janë dhe alternativa të PD-së. Me forumin rinor, me forumin e grave demokratike si dhe me pensionistët e qytetit pa përkatësi partiake. Në takimin me të rinjtë e forumit rinor demokrat, dr. Xheka i falënderoi të rinjtë për ndihmesën që po japin në realizimin e fushatës së tij elektorale. Ai u tha të rinjve se qeveria demokratike kur të vijë në pushtet, mbas 3 korrikut, do ta ketë prioritet punën me rininë. Ai i siguroi se pranimi në shkollat e larta do të jetë pa konkurs. Do të hapen vende të reja pune dhe do të përkrahet zhvillimi i kulturës dhe sporteve. Dhe me pensionistët takimi qe i ngrohtë dhe i sinqertë. Shumë pensionistë thanë se ato e kanë ndjerë dorën e ngrohtë të dr. Xhekës sa herë që kanë patur nevojë për ndihmë mjekësore. Ata e siguruan dr. Xhekën se ajo që ndodhi në zgjedhjet lokale ka qenë për mirë, që të kishin zërin e tij në kuvend ku ka nevojë për djem e burra të mençur e të ndershëm. Ata e siguruan dr. Xhekën se vota e tyre ashtu si vota e të rinjve dhe e gjithë beratasve, do të jetë në favor të tij e jo të kandidatit socialist, që e shpërdoroi këtë votë për sa qe në kuvend. Berati, thanë ata nuk kishte nevojë urgjente për këto gjysmëlulishte e gjysmërrugë, por për barna më cilësore e jo nga ata të prodhimit indian të skaduara. Do të kishin nevojë për pensione më të larta e jo për ato ngritje qesharake që nuk përballon dot ngritjen e çmimeve 3-4 herë më shumë se sa pensionet. Një takim shumë emocionues qe ai me gratë beratase në hotel “Gega” , për të cilat kishte shtruar dhe një koktejl modest. Në këtë takim morën pjesë mbi 200 gra, të cilat u shprehen me fjalët më të mira, të dala nga zemra për dr. Xhekën. Njëra nga ato tha se unë dhe jetën të jap për dr. Xhekën, nuk lahem. Ai më shpëtoi jetën e vajzës sime të vetme. Nuk përtoi kurrë të vinte kurdoherë që ne kishim nevojë. Nënat dhe vajzat beratase i shprehën hapur votën e tyre se më 3 korrik vota e tyre do të jetë për atë që nuk do t’i gënjejë, siç bëri deputeti socialist që është bërë biznesmen i fuqishëm në qytet, që ka një biznes, por e ka në një emër tjetër që në këtë biznes të del shpirti duke punuar, se në këtë biznes nuk je i siguruar, por punohet në të zezë, që ky biznes nxjerr fitime marramendëse nga shfrytëzimi i krahut të lirë të punës. Është ky shkaku që deputeti dhe kryeminsitri i tij mafioz nuk duan që të rritet mirëqenia e popullit, sepse vetëm kështu mund të sigurohet krahu i shumtë dhe i lirë i punës. Në mes të ovacioneve, ato u ndanë me dr. Xhekën deputetin e tyre të ardhshëm dhe u nisën drejt Uznovës, atje ku do të zbarkonte Dr. Berisha, Kryeministri i antikorrupsionit, që u ka futur lemerinë hajdutëve duke filluar që nga ata të Shkëmbit të pëllumbave e deri te ata të naftës, hekurit e domateve. Gratë në korr buçitën: “Nano ik më 3 korrik!” dhe “Zërin e nënave nuk e dëgjon vetëm Zoti, por dhe populli!”


Takimin e radhës dr. Xheka e bëri me zgjedhësit e lagjeve “Muzakaj” dhe “Dëshmorët e Kombit”. Në mjediset e bukura të këndit të lojërave, ishin mbledhur banorët e këtyre dy lagjeve. Ata, pasi dëgjuan fjalën e z. Xheka si dhe përkrahjen që do t’i japin emrit të tij, për t’u votuar unanimisht si deputet i tyre, por njëkohësisht u kërkuan zgjedhësve që në proporcional të votojnë për Partinë PDR, Republikane, Demokristiane dhe partitë e tjera të koalicionit. Pastaj e morën fjalën banorët e lagjeve, midis të tjerëve foli dhe intelektuali, mësuesi i nderuar pensionist, Aqif Hoxha. Ai tha se gjatë këtyre 8 vjetëve, si qeveria, si deputetët socialistë që kanë qenë në këtë zonë, nuk kanë bërë gjë prej gjëje. Është e pafalshme që Flamur Rogu bën lulishte e rrugica kur një lagje e tërë noton në ujërat e zeza. Kjo që bënin socialistët ishte hakmarrje për një lagje që voton djathtas. Prandaj më 3 korrik, gjithsecili nga ne nuk ka përse të mendohet më. Këtë herë deputeti ynë, madje dhe me votat e socialistëve, do të jetë doktori i zemrës Mehmet Xheka. Nën dritën e dhjetëra fishkezjarrëve dr. Xheka mori sigurinë se votat e tyre më 3 korrik do të jenë për atë. Ndërsa banorët e dy lagjeve morën premtimin e deputetit të tyre të ardhshëm, se ai do të jetë zëri i tyre në kuvendin e ardhshëm, ku shumicën do ta ketë opozita e sotme e djathtë.


Bujar Orizaj

Shqetësim i vërtetë apo tymnajë elektorale

Duke dëgjuar gazetarin Fiqiri Sejdia për korrupsionin


Ka vite e vite që rruga  nga axhensia deri te kthesa e spitalit rajonal ka përfunduar. Dihet nga të gjithë se kush e bëri dhe përse e bëri. Dihet se u harxhua një thes me lekë siç dihet se u fitua pothuajse “gjysma” e thesit, jo nga firma, por nga ata që ia dhanë kësaj firme këtë tender. Tashmë dihet nga të gjithë se si avullojnë paratë e tenderave. Për x punë, caktohet një fond prej y lekësh. Këtë fond e siguron andej nga Tirana një deputet ose një minsitër, ose vetë kreu i bashkisë kur ka shokë e miq. Nga shuma e tenderit, pra nga thesi  që në fillim veçohet një pjesë e thesit, sepse i “takon” atij që u “djersit” për të siguruar tenderin. Nga ajo që ka ngelur, një pjesë tjetër e do ai që do të bëjë të mundur fitimtarin e tenderin. Kështu që në fund, “pela” e tenderit, është katandisur në thelë. Me paratë që teprojnë, i kërkohet fituesit që të nxitojë se puna duhet mbarohet sa më parë. Nuk prish punë se nuk plotësohen kushtet teknike të punës rëndësi ka që krye hajduti që bredh me benz, të vijë e të presë shiritin për zgjedhjet e radhës. Një nxitim të tillë, për ta përfunduar sa më parë shtrimin e rrugës, e tregoi me sinqeritet vetë një nga pronarët e firmës “Çapi”. Ai kundër vullnetit të tij dhe të inxhinierit të firmës, i detyruar nga një zyrtar i lartë i bashkisë, i cili i thotë, tekstualisht sipas thënies së bashkëpronarit të firmës, thënë në televizionin “Onufri”: “Bëni shtrimin sa më parë, se rrugë për fushatën, për zgjedhjet, është kjo!” Dhe rruga u shtrua. U shtrua pa e hequr shtresën e vjetër të asfaltit, u shtrua në ditët me shi e me ngrica, kohë e papërshtatshme për shtrim rrugësh. Dhe rruga u përfundua, u mor në dorëzim nga supervizori, i cili ka përfituar me ligj një përqindje jo të vogël për të ndjekur punimet për t’u bërë  sipas kushteve teknike. U firmosën  dhe shkresat  për garancinë e rrugës. Dhe rruga u prish pa e mbushur akoma kohën e garancisë. Iu mbajtën firmës jo pak po 12 milionë lekë të vjetër, lekë që firma mezi i mori me gjyq. I mori sepse i takonin se gjithçka e kishte bërë sipas diktatit të atyre që paguanin lekët. Po tani, pikërisht në një prag, ose më mirë në fund të një fushate tjetër, vjen një gazetar i një televizioni proqeveritar dhe mundohet të na mbushë mendjen se qeveria është e angazhuar të luftojë korrupsionin deri në fund! Të njëjtën gjë bën dhe prefekti i PBDNJ-së, që kujtohet tani t’u kërkojë  llogari atyre që sipas tij kanë bërë punë të dobët. Jo zotëri, llogari dhe para përgjegjësisë duhen çuar ata që i kanë përgjysmuar fondet, duhen çuar ata që e kanë detyruar firmën që të nxitojë punimet e të punojë jashtë kushteve teknike. Ja erdhi gazetari Fiqiri Sejdia, ia bëri të njohur tërë vendit vjedhjen e rrugës. Çdo të bëhet më tej? Po e lëmë këtu, me kaq, për të shkruar një herë tjetër përse u merakosën pas tre vjetësh. Bujar Orizaj

Për të qarë e për të qeshur

Rrugët nuk duhen të bëhen vetëm për 

shokun Fatos

Nja dy javë para se të vinte shoku Fatos për herë të dytë a të tretë, për të sajdisur Beratin, në rrugën axhensi e deri te karburanti “Edjano”, u dukën grupe punëtorësh për të “meremetuar” rrugët e shtruara për faqe të zezë gjatë qeverisjes vendore socialiste. Por çudia ndodhi kur shoku Fatos nuk kaloi nga karburanti, por i ra nga prapa, se siç duket shoku Fatos është mërzitur duke i rënë  nga para kësaj rruge. Prandaj gropat që hapën punëtorët e “asfaltimit” të rrugëve kanë ngelur të hapura si gojë kuçedre, që trondisin makinat që kalojnë, paçka se shoferët paguajnë taksat kokërr më kokërr. Thonë se i kanë rrugët pa rregulluar, sepse e dinin që do të vinte Berisha në Uznovë dhe donin që të tronditej makina e tij. Nejse, kjo është shaka, duket se lekët për ta çuar këtë “meremetim” deri në fund, u duhen për fushatë, nuk është e lehtë të bredhësh tërë ditën me makinat e shtetit, duan karburant ato të nëmura. Siç duket shokët e bashkisë mendojnë vetëm për kryetarin e jo për qytetarin.

Punëtorët e lulishteve

Ka ndonja 3 javë që janë “punësuar” nëpër lulishte disa punëtorë të cilët më shumë rrinë e bëjnë dezhurn nëpër zyrat e deputetëve se sa punojnë në lulishte. Ishte gallatë e madhe, kur erdhi shoku Fatos në lagjen “bastion” të socializmit “botëror”. Lulishtet e përfunduara si bordura, që në muajt korrik- gusht, të vitit që shkoi u rrethuan me kordona të verdhë për të treguar se aty kishte fara lulesh. Kur në fakt nuk kishte gjë prej gjëje. Nuk munguan dhe atë tokë djerr dhe e ... vaditnin me ujë! Epo, hipokrizi dhe gënjeshtër më të madhe se kjo nuk mund të gjesh! Kjo mund të përmblidhet me këto fjalë: “Bashkia gënjen Nano”, Nanua gënjen socialistët! Socialistët gënjejnë vetveten! 


“Në lulishtet “vazhdon puna”, kjo punë do të vazhdojë deri më 3 korrik kur nuk do të ketë më nevojë për roje në zyrat e deputetit.

Vazhdon shpërndarja e ndihmave

Në disa pika të qytetit janë fotografuar shoqata që shpërndajnë ndihma. Këto shoqata, janë me lidhje të forta me pushtetarët  dhe partiakët e qytetit. Një nga ata që merr ndihma na tha: “Përse  të mos i marr?  Ata më vodhën për 8 vjet me radhë, përse të mos i vjedh dhe unë një herë, duke u marrë ndihmat e duke mos ua dhënë votën? Kështu jemi një me një.”


Përse Erion Braçja vesh bluzë me 

emrin e tij?

Kemi parë shumë të rinj nga Lapardhaja, Dushniku, Lumasi e pse jo dhe nga Berati midis tyre dhe një burrë të ri nja 60-vjeçar që shet gazeta për të mbajtur shpirtin gjallë, sa do që partia dhe Braçja ia kanë bërë jetën parajsë me lule, që veshin ca bluza të kuqe. Në gjoks shkruhet sllogani luftarak i partisë “Mbro të ardhmen” dhe nën të emri i “Mic Sokolit” të PS, të trimit, të pamposhturit, të papërkulshmit, të pa... të pa... të pa... mund të vazhdonin deri te fjala e të paturpshmit Erion Braçe. Të tërë këto epitete ia tha shoku Marko. Ne po i themi vetëm këtë të fundit, sepse vetëm një i paturpshëm mund të debatonte me një rivalin e tij në televizion asisoj. Ai fjalor i Braçes është i denjë vetëm për një të paturpshëm. Nejse, fjalën e kemi këtu. Mirë Braçja ua ka faluar bluzat, që t’i mbajnë mend emrin e të kujtohen për kë do të votojnë, po për vete përse e mban veshur? Mos vallë në listën e Lapardhasë do të kërkojë emrin e Fatosit  e nuk do ta gjejë dhe do të kujtohet se ai është Erioni i Braçajve dhe se duhet të votojë për vete? Nganjëherë ajo bluzë më kujton mbase, ato mamatë që i vinin në qafë fëmijëve gushore me fjalët: “Mos e puth Mirelën ose Jonin!” . Të jeni të sigurtë se Erionin kërrkush nuk do që ta puthë, sado që i bën flokët si iriq dhe i lyen me xhel. Mirë emrin e ka të shkruar në gjoks, po adresën a e di? Se ka rrezik që të hyjë në shtëpitë e botës dhe  ta zënë me dru.

Punohet te ne jo shaka

Thonë se shokun Fatos e ngjitën përpjetë Rrapit për të parë se Berati është bërë “kantier” ndërtimi. Vërtet që në atë rrugë punohet, por punën po e bën një firmë private, e cila po bën rrethimin e pronës dhe të biznesit të saj me një dekoracion të ri, me kollona të vogla hekuri. Gjithashtu dhe spitali po bën një derë të re, më funksionale për të hyrë makinat dhe njerëzit, meqë shoku Fatos do të shkonte te “bastioni i socializmit”, të shikonte se ç’po bëhej. Shkurt llafi, të tërë gënjejnë gënjeshtarin Nano. Nuk i thonë më kot bëmë baba të të ngjaj.

Nga takimet e deputetit socialist

E përgjithshmja është se kudo që shkon e shoqëron administrata shtetërore. Kush guxon të mos shkojë e di që do ta pësojë. Në një takim ku nuk ishin më shumë se 100 vetë kur duhet të ishin të paktën mbi 1000, m’u kujtuan disa vargje të Nolit: “Dhe Faiku faqe ndërron /Dje shante, sot lëvdon”. Një takim mbresëlënës qe dhe ai me “veteranët” 50-60 vjeçarë, të cilëve ua ka blerë votën qeveria dhe Partia me statuset e veteranit, të cilin më shumë se 3/4 e kanë fituar me pa të drejtë, sepse në kohën e luftës kanë qenë çiliminj. Këto i kemi parë nga datëlindjet e shpallura në listat e zgjedhësve. Bujar Orizaj

“REPUBLIKE THASHETHEMESH”

Shpesh Shqiperia i ngjan nje thashethemnaje gjigande. Sidomos tani ne prag zgjedhjesh, te duket sikur jeton ne nje republike theshe-themesh. Kush e kush te genjeje, te premtoje, te shpife, te hamendesoje. Nga ekranet e televizioneve private e publike, kombetare dhe jokombetare, ne oret e mbremjes dhe te ritransme-tuara te nesermen, jepen emisionet te cilat fillojne e mbarojne me sharje dhe fyerje. Neper sheshet e qyteteve, katundeve, ne sallat e sportit apo te shfaqjeve degjohen vetem zotime, racionalizma, shpikje politike dhe ne fund si per embelsire koncerte muzike. Organizma sondazhberese te huaja dhe te vendit, te “Gallupit”  dhe “Jo Gallupit”, i servirin shqiptareve aritmetike te paster e te porositur elektorale, se kush nga partite do te fitoje, e kush do te humbase. Dhe me e bukura, sa do te barazojne. Interesante dhe e kudondodhur kjo levizja “Mjaft”. U be specialiste dhe arbitër per gjithçka ky lidershipi i saj, qe financohet nga ambasadat me ne ze ne Tirane e kushedi ku dhe qe per homologe te tyre kane levizjet qe kane vepruar e veprojne ne Bjellorusi, Serbi, Ukraine, Gjeorgji. Logjika e ngjarjeve ne shtetet e mesiperme s’pati dhe s’kishte si te kishte lidhje me Shqiperine. Ndryshe nga ato, Shqiperia perbente nje hapesire tjeter me nje kohe tjeter. Shqiperia eshte 14 vjet para tyre, persa i perket sistemit politik.


E ne kete gjullurdi informacionesh te krijohet mendimi se ç’do te ndodhe vertet ne 3 apo 4 korrik. Dita e zgjedhjeve dhe ajo e shpalljes se rezultatit, per popuj e vende te tjera eshte dite e zakonshme. Por menyra se si pompohet fushata te ne, se si çirresh e bertet neper mitingje dhe ekrane, le shije te keqe. Te duket sikur te gjithe gatuajme nga pak te keqen e mosnjohjes se rezultatit te zgjedhjeve. Si per ta perforcuar kete, Presidenti i Republikes therret njeri pas tjetrit  kreret e policise dhe prokurorise, qe “ata te hapin syte” per rendin, qetesine, ligjin. Mirepo njerezit degjojne e shikojne. Njerezit jane te ndjeshem. Çdo levizje, deklarate e Presidentit apo e krereve te politikes ben efekt ne publik, te mire ose te keq. Nje levizje apo deklarate e pamenduar e kujdo qofte ka ndikime negative njesoj si sondazhet e manipuluara. Dihet qe nje fushate elektorale te jete per se mbari duhet qe me pare te kesh kulture politike. Perveç kultures politike qe ne nuk e kemi si komb ne menyre te mjaftueshme, formimi yne psiko-kulturor eshte mjaft kompleks. Tipar kryesor i ketij formimi eshte ajo, qe ne gjuhen shkencore quhet “TE HUAJESIM”. Domethene procesi i shnderrimit te mendimeve, sjelljeve dhe veprimeve te njerezve ne diçka te huaj per ta, shprehja ndryshe e njerezve nga ç’jane ne te vertete. Me fjale te tjera shume shqiptare  pothuajse ne çdo çast te jetes se tyre ndryshe mendojne, ndryshe flasin dhe ndryshe veprojne. Asnje sondazh nuk mund te kryhet me sukses, asnje platforme politike nuk mund te bej per vete elektoratin nëse me pare nuk marrin parasysh “TE HUAJESIMIN” e shqiptareve qe per shkak ka patur e ka te kaluaren, pushtimet, mbylljen ne vetvehte, hapjen e menjehershme me boten, tmerrin pa fund te tranzicionit. “TE HUAJESIMIT”nuk i kane shpetuar as Nano, as Berisha. Per ta dhe partite e tyre asgje nuk eshte e sigurt, gjithçka eshte e hapur. Askush prej tyre nuk mendon te jete i humbur nga keto zgjedhje. Ashtu siç e kuptojme qe eshte e veshtire fitorja. Ne keto zgjedhje do te luhet per te fituar. Perveç kesaj po luhet  edhe per karrieren politike. Thelbi i karrieres per cilindo politikan, i ri apo i vjeter, me subjekt politik te madh apo te vogel, eshte mbrojtja e asaj qe ke arritur. Eshte e veshtire te arrish diçka. Po aq e veshtire eshte ta mbrosh ate. Prandaj dhe PS dhe PD shpresojne. Shpresa nuk e braktis kurre fatkeqin qe e kerkon. Shpresa eshte vetem nje vakt i mire, por gjithmone nje darke e keqe. Si PS dhe PD kerkojne te sfidojne njera-tjetren, por qartazi per shume arsye, secila pale reagon ne menyre te deshperuar. Shpreson gjithmone kur je i deshperuar, por duhet te dyshosh kur shpreson. Kjo nuk behet nga te dyja forcat e medha politike. Partine Demokratike e torturon e ardhmja. E torturon pushteti se si pasi ta marresh duhet te dish ta mbash ate. Partine Demokratike e torturon kjo gje, pasi ajo vazhdon te paguaje pasojat e te mbrapshtit 1997. Partia Demokratike nuk ka ardhur ne pushtet jo per faj te listave, te KQZ, te Kodit Zgjedhor, te zhvatjes së votave, por thjesht, fare thjesht, te 1997. Prandaj Partia Socialiste luan fort me kete karte elektorale, kerkon te mbahet pas te shkuares, kerkon te mbahet pas dy mandateve te pas-1997 duke u justifikuar se ja ne beme diçka. Partia Socialiste duke qene rob i se kaluares e duke trumbetuar te ardhmen harron te tashmen. Dhe po harrove te tashmen ajo te iken nga duart. Çdo dite qe iken, perfaqeson nje skene te re, akti i fundit kurorezon vepren e cila quhet pushtet. Qendrimi ne te ose largimi prej tij, kjo ka bere qe edhe kjo fushate te jete thjesht nje fotokopje e te gjitha zgjedhjeve qe jane bere ne Shqiperi. Perveç fillimit spektakolar çdo gje me pas ka kaluar ne shtratin e vet te te berit fushate. Ne disa raste, fotokopja zgjedhore e ketij viti ka dale ne menyre te shemtuar.


17 parti regjistrohen me emra fallso. 2400 kandidate per Legjislature konkurojne. Nuk ben vaki ne asnje vend te botes qe te kete nje kandidat per çdo 1000 zgjedhes. Kjo ndodh vetem ne “Republiken e Thashethemeve”. Vetem 100 do te jene fituesit dhe siç duket do te jene po ata qe kane qene. Do te fitojne 100 figura politike, figura te 100 fytyrave politike. Fushata zgjedhore zakonisht eshte takim me zgjedhesit, por te ne ajo katandiset ne takim militantesh, vetem militantesh. Me te drejte ben pyetjen se çfare dallimi ka midis fushates per zgjedhjet vendore dhe asaj per zgjedhjet parlamentare? Ndodh qe ne zgjedhjet vendore te premtosh per rruge, uje, drita dhe ne ato parlamentare te njejten gje:drita, uje, rruge. Flitet edhe per takime, taksa, punesim, integrim, kulture, por kujt e ku i thua? Ne sheshe! Ne sheshe vetem ata marrin pjese qe vetem dine te thone:”O Sali ,o flori , o hero!”. “Fatos , ti je bota!”, “Nuk duam uje, nuk duam drita!”. Ne shpresojme qe partite politike kur te vijne ne pushtet, te zgjidhin problemet, por harrojme qe partite politike ne Shqiperi jane vete problemi. Ato jane njesh me institucionet, jane shkrire me institucionet. Edhe pas 15-vjetesh demokraci , nuk kane nisur e jo me te perfundoje ndarja e tyre nga institucionet, nga shteti. Partite jane  plot e perplot me fanatike dhe skllever. Kush nuk do te arsyetoje eshte nje fanatik dhe kush nuk guxon te arsyetoje eshte skllav. Ka popuj turmë, por ka dhe parti turma. Ne to nuk ka rregulla loje. Ne to ka vetem lider, ka vetem legjendare. Ne Shqiperi ose ka parti te tilla, ose nuk ka parti fare qe ekzistojne vetem ne leter. Prandaj edhe fushata te ne eshte fushate personash, emrash, lideresh dhe jo perballje platformash qytetare, konkurime idesh apo vizionesh. Asnjeri nuk e thote pse ne Shqiperi ekziston tregu me i eger qe mund te kete kapitalizmi. Asnjeri nuk e permend ngjarjen e Frances me kushtetuten evropiane dhe pasojat per Shqiperine. Kete nuk e degjon as nga LSI, e cila mban flamurin e integrimit, dukshem kjo me emrin e Partise se Metes. Por ajo çka degjohet prej tyre eshte se “Ne fitojme zgjedhjet”, “Une do te behem Kryeminister”. Te kerkosh te fitosh zgjedhjet, te kerkosh te behesh Kryeminister “me duar ne xhepa” dhe me “pantallona te shkurtra” eshte njesoj sikur te shpresosh te fitosh telebingon.Politike dhe politikan  i mire, i afte eshte ai qe ne fund te fundit ben nje ekonomi te mire, ose te miren me te mundshme. Por te vjen keq qe ne programet politike nuk flitet per ligje rregulluese te marredhenieve pune-dhenes-punemarres. Nuk flitet fare per subvencionimin e ndermarrjeve vendase qe kane mundesi te çajne tregun e huaj. Te gjithe flasin per monopole, por asnjeri s’permend se monopolin e ka krijuar jo kapitalisti vendas (do te ishte me mire ky i fundit, sepse me e pakta do te rriste punesimin) por ai i huaj ku ligjin monopol e ben malli i huaj. Ekonomia e vendit mund te njohë me teper progres jo vetem duke ulur taksat, siç thote Berisha, por duke rritur kredite industriale, duke aplikuar koncensione ne shkalle te gjere, strategji qe nuk i ndesh fare nga oratoret e fushates korrik 2005, e cila dalngadale po i afrohet fundit. Zgjedhjet korrik 2005 do te prodhojne deputet. Deputetet punojne ne parlament. Ne parlament prodhohen ligjet. Parlamenti nuk eshte ndermarje komunale-banesa.

Anastas Pjetri

Përgënjeshtrim


Në gazetën “Lajmë-tari” të datës 20.06.2005 është botuar shkrimi “Flamur Rogu ndan ushqime në këmbim të votave në zonën nr. 74”.


I gjithë shkrimi është një gënjeshtër fund e krye elektorale. Zyra që është fotografuar nuk është zyra e Organizatës së Veteranëve të LANÇ, por zyra e shoqatës së pensionistëve të qarkut Berat, me kryetar z. Zoi Ziu dhe sekretar z. Pëllumb Hamdiu.


Po sqarojmë opini-onin publik, se Shoqata e qarkut Berat ka 6 muaj që ndan ndihma për pensio-nistët, furnizime të cilat i merr nga dega “Bomira” në Urën Vajgurore.


Për këtë zotërinjtë e PD-së do të kishin pyetur se cila shoqatë kryen aty aktivitetin dhe nga i siguron të ardhurat, nuk do të kishin shkruar një gënjeshtër me bisht që i ka indinjuar njerëzit në nevojë siç janë pensionistët.


Zyra e shtypit e kandidatit për deputet z. Flamur Rogu sqaron:


Shkrimi i botuar në gazetën “Lajmëtari” me titullin bombastik “Flamur Rogu ndan ushqime  në këmbim të votave në zonën nr. 74”, është një shpifje e ulët elektorale dhe e pavërtetë.


Kandidati për deputet, z. Flamur Rogu, nuk e ka ndërtuar fitoren e tij me thasët me miell, por me përkushtimin, nder-shmërinë dhe programin të PS-së.


Janë këto arsyet e fitores së tij në dy legjislatura dhe garancia sërish në fitoren e 3 korrikut 2005.


Sado që të përflasin e të spekullojnë me hallet e njerëzve në nevojë PD-ja dhe sejmenët e saj, nuk do t’ia arrijnë qëllimit, sepse njerëzit i kanë provuar dhe njohur nga afër të dy forcat politike dhe përfaqësuesit e saj.


Ndërsa PS-ja ka dhënë shembullin konkret të ndihmës të njerëzve në nevojë, me programe dhe investime, PD-ja në qeverisjen e saj i ka lënë ata në mëshirën e fatit.


Edhe njëherë po i bëjmë të ditur opinionit se z. Flamur Rogu nuk e ka ngritur fitoren dhe personalitetin e tij politik mbi lëmosha, por mbi plarformat ambicioze të PS-së që janë konkuruese dhe fituese.

Zyra e shtypit e deputetit  Flamur Rogu

Akuzat që ngrihen në gazetën “Lajmëtari” dhe në televizionin “Onufri” ndaj kryetarit të organizatës së veteranëve të rrethit shokut Orhan Frashëri janë të pabaza

 
Më vjen keq që përgojohem në këtë moshë, për faktin që zyrën dhe vulën e Organizatës së Veteranëve të LANÇ nuk i kam keqpërdoruar asnjëherë dhe për asnjë problem. Ato për mua kanë qenë dhe vazhdojnë të jenë të shenjta si idealet e luftës dhe gjaku i dëshmorëve. Ndoshta gazeta “Lajmëtari” dhe zoti Kastriot Dervishi ka patur për qëllim që të më fokusonte mua si veteran dhe kryetar  i Organizatës së Veteranëve të LANÇ të rrethit dhe në pamundësi të saj ka bërë një truk sa të pabazë aq dhe qesharake. Të gjithë e dinë se zyrat e Komitetit të Veteranëve të LANÇ me kryetar Orhan Frashërin janë te selia e Partisë Socialiste dhe jo te ish-dogana siç tregojnë pamjet filmike të “Lajmëtarit”.


Zotërinj! Ne e respektojmë punën tuaj, prandaj u lutemi mos spekulloni, por të paktën përgënjeshtroni atë që e kini servirur si një çorbë që bie erë e keqe.
Orhan Frashëri

Socialistët në revansh


Përpos helmimit të lopëve të një kandidati demokrat, përpos këputjes së shalqinjëve të një simpatizanti tjetër, si dhe grisjes së posterave të kandidatëve të opozitës, ish-deputeti i një zone në Berat, ka kërcënuar një punonjës të një institucioni të depolitizuar, se do ta pushojë nga puna, sepse një kushuri i tij, është anëtar i Partisë Demokratike dhe mban në ballkonin e shtëpisë krahas flamurit kombëtar dhe atë të Partisë Demokratike. Këto veprime tregojnë se PS-ja nuk e njeh dhe nuk e toleron pluralizmin, por njëlloj si paraardhësit e tyre duan vetëm një parti, si dikur PPSH. Zotërinj drejtues të institucioneve të depolitizuar, mos kini frikë, mos merrni urdhëra nga deputeti për të pushuar nga puna punonjësit tuaj, pse kushurinjtë e tyre janë simpatizantë apo anëtarë të Partisë Demokratike. Koha e diktaturës ka përfunduar që kur Partia Demokratike  e Sali Berishës mundën dhe përmbysën PPSH sot e 13 vjet më parë.Bujar Orizaj

Shoku Fatos Nano hap “yftarin” në Berat


Kryetari i PS-së të Beratit, mbase do të mburret se Fatos Nano erdhi për herë të tretë brenda muajit në Berat, gjë që tregon se sa e do Beratin. Këto vizita që bën shoku Fatos Nano as që i rrisin rrogat, as pensionet, as lehtësojnë taksat e as shpëtojnë qytetin nga varfëria. Dhe këtë herë si radhët e kaluara sheshi para hotel turizmit u mbush me material importi që mbanin firmën Made in Poliçani, Made in Skrapari, Made in Kuçova, Made in Lapardhaja, Ura, Poshnja e fshatra të tjerë. “Prodhime” vendi kishte pak. Siç duket këtë radhë shoku Fatos nuk e kishte vënë në gojë as buzën e gotës e as grykën e shishes. I gjori Nano mezi priti që të llomotitnin të tërë që  me isharetin e valiut, hyzmeqarët të zbrapsnin  topat e të lajmëronin prishjen e “agjërimit” dhe të fillonte “yftari”. Buçimat e topit të shokut Fatos mbyllën dhe fushatën e ushtarëve të tij, të cilët, për hir të së vërtetës, ia kanë bërë hyzmetin punës duke angazhuar përpos fëmijët e shkollave dhe shoferët  e urbanëve, që i përdorin autobusët sikur ua ka lënë i jati me të jëmën. Një pyetje kemi si për drejtorin e parkut të urbanëve, si për bashkinë, si për deputetët rozë: Po nëse në autobusët e shtetit do të vendoseshin postera dhe banderola të  të Partisë që do të vijë në pushtet në 4 korrik, si do të kishit reaguar zotërinj? A do të ishte më në punë shoferi i autobusit? A do të ishte më në punë drejtori i parkut të autobusëve? Nejse të shkuara të harruara! Gjithnjë turpi i mbetet atij që e bën.Bujar Orizaj

Zgjedhësit beratas të zonës 75


Ata që kërkojnë votat tona për të mbrojtur të ardhmen (lexo të ardhurat, vjedhjet e tyre), e treguan se cilët janë në debatin e parë televiziv të organizuar në Top Channel me përfaqësuesin e tyre më të spikatur, me atë që mburret se është i edukuar, se është i mënçur, që i qan zemra për çdo qytetar, pavarësisht se është i zonës së tij apo jo. Braçes i qante zemra se banorët e zonës së tij, ishin lënë në mjerim të madh. Zoti Braçe, ndihmën sociale nuk e cakton deputeti. Atë e cakton qeveria e Fatos Nanos dhe bashkia, dje e Niko Matës, sot e Fadil Nasufit. Thua se këta dy zotërinj nuk e dinin se Murat Çelepiasi kishte vite që notonte në ujëra të zeza?! Baç Finua dha për rrugë e lulishte  për lagjet ku deputet është Flamur Rogu gadi një miliard lekë! Mund të jetë e vërtetë që Flamur Rogu do të ketë qarë prapa derës së Cac Angjelit dhe i ka kërkuar para që të gënjejë beratasit se deputeti i tyre që nuk e hap gojën në Kuvend po bën çmos që t’ua bëjë jetën të bukur, me rrugë e lulishte. Duket se këtu ka fjetur një tjetër lepur i madh. Lepuri i parë është se tërë ato para nuk u përdorën të gjitha, këtë e tregojnë punët e pambarura, paratë që tepruan nga paratë e rrugëve e lulishteve  po ndahen tani shtëpi më shtepi për të blerë votat që i duhen Flamurit për të shkuar përsëri në Kuvend, sepse ia pa hajrin kësaj karrigeje. Lepuri tjetër që fle në të njëjtën ferrë me të parin, është se duke investuar në lagjet ku deputet është zoti Rogu, do të tregohet se deputeti i Fatos Nanos është i zoti dhe i përkushtuar për punën që bën. Ndërsa deputeti i “tradhtarit” Ilir Meta nuk e çan kokën fare. Ju zgjedhës të çelepiasit, votoni Erionin, votoni socialistin, sepse vetëm këta “dinë të bëjnë punë të mira”?! Se çfarë malli është deputeti socialist, e panë të tërë në televizion. Mirë deputeti i LSI-së nuk ka haber, sipas Braçes, nga politika, por ti, more zotëri, që po plakesh si deputet, këtë e thua me mburrje se ke 10 vjet radhazi. Ti zoti Braçe, e tensionove vetë debatin se do të  ishte vënë me shpatulla për muri për gjendjen ekonomike tejet të vështirë, që e ka lënë partia tënde dhe kryeministri mafioz këtë qytet që duhet të ishte perla e qyteteve të Shqipërisë. Shikoni si e kanë lënë këtë qytet 2500-vjeçar! Pa një rrugë dhe shesh të shtruar ashtu si duhet. E kanë lënë me ujëra të zeza që derdhen rrugëve, pa ujë, pa drita. Dritat vijnë kur ka zgjedhje dhe kur vjen shoku Nano. A nuk ishin që të dy kryetarët e bashkisë të Partisë Socialiste? A nuk ishte vetë Braçja deputet socialist, a nuk i shikonte Braçja këto rrugë kur vinte për të qarë hallet e zonës së tij? Përse nuk iu ankua Braçja, Rogu, Mata apo Marko Bello kryeministrit, se deputeti Muçi nuk po i fut në punë paratë që i “janë ofruar”? Përse kryetari i bashkisë nuk shkoi të “qante” në Tiranë te Braçja që e ka grurë me kryeministrin? Jo, zotërinj, ju ia keni me hile popullit të Beratit. Ju e keni parë veten si qytet që prodhon deputetë të kuq. Me këtë sjellje, me këtë pabesi që i bëtë, nuk do të keni më votën e tij. Zaten ju votën e tij e keni dashur vetëm për të ngritur trarët e doganave. E keni dashur vetëm që të merrni përqindjet e fondeve, që i siguronit më shumë për vete se sa për komunitetin.


Vëllezër zgjedhës të zonë 75, a ka moral të përfaqësojë në kuvendin e Shqipërisë një njeri si Braçja që përdor një fjalor prej rrugësh si në Kuvend, në televizion dhe në gazetën e tij paçavure? Lagjja juaj, por dhe fshatrat ku Braçja kandidon, meritojnë një deputet tjetër më të edukuar, më me respekt për ata që e dëgjojnë dhe ata që e lexojnë.


Braçja duhet të shplodhet. le të merret me gazetën e tij plakë, t’i bëjë makiazh asaj, t’i bëjë operacion plastik, “ta veshë” po deshi dhe me selikon, që të bëhet e pranueshme e t’i ndërrojë surrati kuqa-lashes, se ashtu siç e nxjerr Braçja atë, të kujton gazetën që nxirrte shoku Tarras, që ia rrasi tërë shokëve të tij. Ashtu siç po ia rras tani Braçja atyre që dolën nga rreshti i Nanos. Koha për ndryshim ka ardhur. Ndryshimi duhet të fillojë nga ndryshimi i deputetëve. Të hiqen hajdutët, të paturpshmit, kondrabandistët, rru-gaçët dhe memecët! Ne e kemi djalin tonë. Votoni Dritan Haznedarin! Ai na nderon!

Bujar Orizaj
Ndahet nga jeta 107 vjeçari Riza Hasko


Ndahet nga jeta në moshën 107-vjeçare Riza Hasko nga fshati Drenovicë i komunës Kutalli. Burri më i moshuar i zonës. Gjatë gjithë jetës së tij nuk pati asnjë lloj sëmundje, madje, siç tregojnë familjarët ai nuk kishte pirë qoftë edhe një aspirinë. I ndjeri Riza Hasko, gjatë kohës së monizmit është marrë me bujqësi, punëtor në prodhim duke mos patur asnjë problem me shëndetin. Pas viteve 1990 nuk qëndroi një ditë në shtëpi, por pranë  tokës së tij duke kryer punë të ndryshme. Ushqim kryesor ka patur bulmetrat, perimet, vezët. Familjarët e të ndjerit tregojnë se kishte oreks, pavarësisht moshës dhe regjim në të ngrënë. Çdo ditë në mëngjes pinte dy kokrra vezë dhe 1-1.5 litra ujë me sheqer, të cilin ngado që shkonte e mbante me vete. Riza Hasko nuk pinte duhan e alkool. Të vetmet shok që kishte ishin tespijet. Donte shumë fëmijët, punën, bagëtitë.


Deri në çastet e fundit ai nuk u nda asnjëherë nga puna. Qëndroi vetëm disa ditë  shtrirë duke u çmallur me të afërmit, miqtë dhe banorët e fshatit. U përcoll për në banesën e fundit me të gjitha nderimet.  Familja Hasko në Drenovicë humbi njeriun më fisnik, punëtor dhe zona njeriun më të moshuar të asaj, një lis i rritur në baltovinat e një pjese të Myzeqesë. Të afërm të familjes këto ditë kanë patur vizita të shumta për humbjen e babait të tyre. 

Nezir Vrapi

Integrimi në BE fillon nga fshati


Ekonomia bujqësore në vendin tonë sot është një masë natyrale thjesht për mbajtjen gjallë të frymës me produktet e tyre të gati 50% të popullsisë që ende jeton në fshat.


Bujqësia jonë sot ndodhet larg ekonomisë së tregut, sistemit bankar dhe integrimit, saqë sot ajo në masën më të madhe ngjan me një bashkësi primitive.


Mungesa e dhënies së kredive të buta dhe me afat të gjatë shlyerjeje për mjetet mekanike bujqësore, ka bërë që  në shumë fshatra sot toka të punohet me gomar ose kafshë të tjera të këtij lloji. Ky shembull tipik i një bujqësie primitive ka sjellë që rendimentet e prodhimeve mund të thuhet edhe për subvencionimin e plehrave kimike, pesticideve, etj.


Vështirësia ekonomike e fermerëve që përbëjnë ende gjysmën e popullsisë në vendin tonë, së pari, bën që të zvogëlohet mundësia për zhvillimin e gjithanshëm të ekonomisë dhe, si pasojë, rritjen e difiçitit tregtar dhe uljen e konkurencës me prodhimet tona bujqësore dhe blegtorale, pa bërë fjalë për daljen në eksport me këto prodhime. Pamundësia për rritjen e mirëqenies nga prodhimet bujqësore dhe blegtorale ka bërë që një masë e madhe e popullsisë së aftë për punë në zonat fshatare të largohet në emigracion dhe, për rrjedhojë, një sipërfaqe e konsiderueshme e tokës bujqësore të ngelet djerrë.


Po kështu, gjendja e vështirë ekonomike e fermerëve për shkak të rendimenteve të ulta dhe mungesës së tregut, bën që të jetë mjaft e lehtë puna për grupet mafioze që të nxisin prodhimin dhe trafikimin e bimëve narkotike. (Shpresojnë që kjo dukuri për shkak të monopoleve, prodhimet bujqësore dhe blegtorale të ngelen pa tregshitje.)


Nxitja e prodhimeve bujqësore dhe politikat proteksioniste janë e vetmja shpresë për ta nxjerrë bujqësinë nga prapambetja ku ndodhet sot ajo. Me një bujqësi të tillë është vështirë të flitet për kooperimin e fermerëve dhe ngritjen e ndërmarrjeve të përbashkëta, si ato në SHBA, Francë, Gjermani, Izrael, etj. Këtu nuk e kam fjalën për kooperativat bujqësore të kohës së shkuar dhe nuk druhem nga etiketimi  që mund t’i bëjë ndonjë naiv dhe dashakeqës kooperimit dhe  ndërmarrjeve të përbashkëta të tipit perëndimor, pasi vetëm në ndërmarrje të përbashkëta shteti mund të orientojë më mirë politikat e zhvillimit dhe bankat mund të kreditojnë më lehtë për zhvillimin e bujqësisë, gjë e cila deri më sot nuk ka ndodhur.


Pra, janë këto format dhe mjetet që duhet të përdoren për rritjen e ekonomisë fshatare dhe nuk mjafton një çezmë në qendër të fshatit, apo një shkollë e rikonstrukturuar (element të cilët janë tepër të domosdoshëm dhe jetik), për të thënë se ke investuar për fshatin. 


Pa futur këtë pjesë të popullsisë në rrugën e zhvillimit dhe të ekonomisë së tregut, nuk mund të futemi në BE.

Abedin Kaja

Zoti kryetar i bashkisë, cili duhet dënuar për “vrasjen” e shtangistëve?


Ditën e diel, më 19.06.2005, në orën 3.30 të mëngjesit, palestra e peshëngritjes, që është mbrapa degës së postës ku paguhen pensionet, në krah të poligonit të qitjes, në një godinë me palestrën e mundjes, është shembur komplet në një sipërfaqe të përgjithshme 20x6 pra, kanë rënë plot 120 metro katrore solete duke u bërë njësh me dyshemenë. Zoti kryetar, ju pyes juve, se ky objekt është pronë e bashkisë së qytetit e dhënë me përdorim klubit shumësportësh. Në këtë palestër stërviten 20 fëmijë e të rinj nga dy mjeshtra sporti. U bënë vite që në kohën kur në bashki ishte në krye të saj një arkitekt, te i cili patëm shumë shpresa, sepse kishte premtuar se do ta ndihmonte sportin, në fakt nuk bëri asgjë. Qeveritë  socialiste kanë ndërruar njëra-tjetrën  këta 12 vjet, ik Nano, hajde Meta, po kaq janë  ndërruar dhe ministrat, Edi Rama, Arta Dade, Esmeralda Uruci, Agron Tato dhe tani Blendi Klosi. Asnjëri nuk u  kujtua që të sjellë dy lekë në Berat për të rinovuar këto objekte sportive. Këta ministra e këta kryeministra ikën dhe sot nuk mbajnë përgjegjësi, bashkë me ta iku dhe kryetari i bashkisë që do të dilte i larë, përgjegjësia do të binte mbi ju dhe sekretarin e klubit (që në këtë mes nuk ka faj, sepse ka vetëm çelsat e kashtës të kasafortës së parave). Zoti kryetar, mos harroni se ai kalë që kapet, ai dhe shin lëmin. Në këtë rast “kali” do të ishit ju. Zoti kryetar, të 20 ata fëmijë e të rinj faktikisht, po të mos kishte vënë dorë Zoti, sot do të ishte ditë zie në Berat. Mbase do të vinte përsëri për të “nderuar” dhe “vlerësuar” Beratin, siç tha shoku Çela në mitingun që bëtë për nder të shokut Fatos, se ai me vizita e shpreh prioritetin për Beratin, e jo duke i dhënë para për një kënd lojërash, për një stadium a pallat sporti për të qenë. Mbase shoku Fatos do të vinte e do t’u shprehte dhimbjen që ndiente për këta fëmijë, që me siguri që të thoshit se këta i “vrau” Berisha. Jo zoti kryetar, unë nuk dua aspak që t’ju fajësoj ju. Unë dua vetëm që t’ju kujtoj se tërë ato shkrime që kam bërë për gjendjen e keqe të palestrës së mundjes ( mos harroni se janë në një palë themele), kjo do të ishte gjendja e fundit. Ju lutem zoti kryetar, jepni urdhër që të mos stërvitet njeri në palestrën e mundjes, se ka rrezik që Zoti të mos i shpëtojë për herë të dytë fëmijët. Një pyetje kam dhe dua që ta bëj, por dua dhe përgjigje të sinqertë: cilin do të kishit paditur për fajtor, për “vdekjen” e sportistëve të vegjël, ku midis tyre ndoshta fshihen kampionët e ardhshëm të Shqipërisë? Zoti kryetar, a e dini përse ra tavani i palestrës? Po jua lehtësoj unë punën disi. Një specialist më tha: meqënëse bashkia nuk jepte fonde për të bërë izolimin total, por vetëm disa dhjetëra mijë lekë, mbase dhe disa qindra mijë (por që gjysmat vidheshin që nga bashkia e deri te klubi, kur ishte sekretar një antisport), mbi soletën e vjetër janë hedhur disa herë dhjetëra thasë me çimento, dhe soleta ka formuar një farë kulmi  dhe uji ka kulluar dhe ka fjetur në dy anët anësore të soletës, ku ka depërtuar dhe ka ndryshuar hekurin, i cili është lodhur dhe është këputur. Kështu mund të ndodhë dhe me palestrën e mundjes, të boksit, të gjimnastikës. Shkoni dhe shikoni vetë atë gërmadhë që ka ngelur dhe nxirrni përfundimin se kush duhet “dënuar” ose të paktën të mbajë përgjegjësi për atë që ndodhi, por dhe për atë që mund të ndodhte. Zoti kryetar, më falni për këshillën që jua jap: mos bridhni pas deputetit që nuk bëri asgjë për Beratin! Sikur të kishte nxjerrë së paku një fond për një palestër, unë ju them sinqerisht se do të votoja për Flamur Rogun. 540 milionë lekë u hodhën rrugëve e dherave. Po të ishte bërë një pallat sporti me 540 milionë lekë apo me 1 miliard lekë, aq sa janë hedhur gjoja për punë publike, do të kishit siguruar jo vetëm bekimin e rinisë, por dhe votën e tyre. Zoti kryetar, nxitoni e nxirrni mësim nga kjo shembje. Nesër mbase do të jetë vonë, po ndodhi në një palestër tjetër. Të tëra palestrat në një gjendje janë. Lëreni një ditë fushatën, le ta shoqërojnë të tjerë Rogun me shokë. Ju jeni  kryetar i tërë qytetarëve, të çdo ngjyre politike, të paktën kështu keni thënë ju, merrni me vete inxhinierë specialistë, trajnerë e sportistë dhe shikoni në ç’gjendje janë objektet sportive të klubit shumësportësh. Shpresoj që të më mirëkuptoni, se qëllimi që po ju shkruaj është thjesht për t’ju kujtuar se unë kam patur të drejtë që jam shqetësuar vite me radhë për palestrën që sapo mbaroi së ekzistuari. Tani do të thuhet na ishte një herë një palestër peshëngritjeje.


Shënim: Për dijeni dhe kandidatit për deputet të PS, të zonës 74, zonë në të cilën është dhe objekti, që po të ishte shembur ditën, do të kishte shkaktuar me dhjetëra të vekur. Zoti Rogu, mos thoni që nuk keni dijeni për gjendjen e keqe të objekteve sportive të klubit shumësportësh. Para 4 vjetësh, keni premtuar ndihmesë për të rikonstruktuar ato. Nuk e keni mbajtur fjalën. Kë do të fajësonit, zoti Rogu, nëse do të kishte ndodhur gjëma? Juve a do t’ju vriste ndërgjegjja?

Bujar Orizaj

U  bashkuam për të mos u harruar

Në 50-vjetorin e maturës së shkollës pedagogjike Berat

  Më 25 të këtij qershori, në lokalin buzë  Osumit kishte gjallëri dhe klientë jo të zakonshëm. Ishte një shoqëri 70-vjeçarësh me flokë të thinjur ose pa flokë,  gra të moshuara, sa të bukura, po aq krenare që duke flakur tej peshën e viteve bisedonin plot gjallëri me njëri-tjetrin.


Është matura 1955 së bashku me mësuesit e tyre.  U ndanë kur ishin 20-vjeçarë dhe po takohen përherë të parë plot pas 50 vjetësh. Qajnë dhe qeshin, përqafohen si vëllezër dhe motra. U ka rënë një nur i bukur, nga gëzimi u janë zhdukur rrudhat, nuk kanë syze e as bastune, mbajnë trupin drejt dhe po u duket vetja sikur janë të rinj.


Kjo është një mrekulli. Kjo tregon forcën e madhe të dashurisë që kanë për njëri-tjetrin dhe që e kanë ruajtur me fanatizëm për 50 vjet me radhë.


Në krye të tavolinës hijerëndë e plot madhështi qëndrojnë profesorët tanë. Shikojnë me vëmendje ish-nxënësit e tyre dhe disa nuk i njohin, nuk i mbajnë mend, se vitet kanë bërë punën e tyre. Pa dashje marrin kartëpecetën që kanë përpara dhe nxjerrin stilografin, u duket si regjistri i klasës, duan të vënë notat ose të bëjnë apelin.


Nga apeli nuk u dalin llogaritë mirë, mungojnë 4 nxënës, prandaj pyesin dhe ngrihen në këmbë në shenjë respekti për të vdekurit. Vdekja na i mori Llazar Salepin, Petrit Mersinin, Pajtim Polovinën, Ylbere Numanin, po asnjëherë nuk na ndau nga ata, kujtimi i tyre do të jetë përjetësisht i paharruar. 


Veç fatkeqësive, jeta ka mrekullitë e saja që e mbushin plot gëzim atë. Një nga gëzimet më të mëdha të jetës është se u takuam, e gjetëm njëri-tjetrin dhe po i gëzohemi këtij rasti solemn.


Dikush nga profesorët po mediton. Si dreqin nxënësit tanë po pijnë duhan dhe raki në sytë tanë? Duhen marrë masa për ta, ndofta t’u thyejmë notën në sjellje? Po a është dakord ish-drejtori Skënder Kameniku? Po Gjergj Zheji dhe Luçi Nushi? Këtë gjë s’do ta lejonte as Pirro Kotoku dhe Liri Kameniku e aq më tepër Agim Doko.


Ne, i dashur profesor, s’meritojmë asnjë dënim. Ju duhet të jeni krenar që ne e kemi justifikuar gjithë diturinë e edukatën që na dhatë në vitet e shkollës.


Ju gjithmonë na keni dashur dhe keni lënë aq mbresa të thella te ne, sa shpesh jemi përpjekur që në mësimdhënien tonë ne t’ju imitonim juve.


Prandaj jeni sot me ne dhe të bindeni që ne 70-vjeçarët e sotëm, jemi po aq të mirë sa kemi qenë kur ishim nxënës në vitin1955.


Ne kemi krijuar një emër për të cilën krenohemi, sepse shoqëria na ka respektuar për kontributin që kemi dhënë.


Ja, kthehemi mbrapa në vite dhe shohim. Në Balshoi teatër të Moskës në një nga mbrëmjet që ka qyteti është një ushtarak sa elegant po aq edhe krenar, nuk ngjan me asnjë rus se kaçurrelat e zeza që ia hijeshojnë ballin krenar, tregojnë se është nga Mesdheu e pikërisht nga Mesdheu. Rusët e kanë zili, po ai u rri ftohtë, se zemrën e ka në Shqipëri. Ai është shoku ynë. Ja tek e kemi në mes të tavolinës, Pëllumb Dervishin, pak i thinjur, por s’ka humbur asgjë nga bukuria e tij.


Zhurmë në stadium. Tifozëria në ekstazë. Ka fituar Berati. Gjithë klasa ka ardhur për të parë ndeshjen. Populli përgëzon lojtarët. Ne përgëzojmë shokun tonë Petraq Goxhomanin. Ai diti të bëjë emër në futboll dhe në arsim, një nga mësuesit më të mirë të atyre viteve.


Ilia Zaka kampion i 100 metërshit. Kampion në gjuhën ruse. Një nga mësuesit më në zë të kohës.


Fehmi Telegrafi, kampion në ngritje peshash, me një fizik të mrekullueshëm, i prerë dhe tepër modest për fitoret që ka arritur.


 Viktor Papa, autor i një libri me vlera, pinjoll i një familje me tradita  të lashta kulturore.


Haki Ago e Idriz Kurteshi të dëgjuar në lëmin e arsimit.


Jo vetëm këta po të gjithë kemi patur vlera në fushën për të cilën punuam. Nga klasa jonë dolën drejtorë shkolle me peshë, si Dhimitër Kusta e Ksenofon Ilia, profesorë e studiues të fushave të ndryshme të jetës.


 Mos harroni Orlando Ikonomin, virtuoz në lëmin e muzikës, që me trompën e tij u bë e ngeli i njohur. Ai është plot hijeshi midis nesh duke iu gëzuar këtij çasti që jemi bashkë.


Po Qerimi, Lumneri e Refati janë midis shokëve me gëzimin më të madh të tyre. Megjithëse koha nuk e deshi që të ishin mësues deri në fund, ata prapë s’u dorëzuan, nuk humbën nderin, krenarinë dhe dashurinë për shokët e tyre, ecën përpara me kokën lart duke iu imponuar respekt të tjerëve, prandaj ata e ndiejnë veten që ndodhen midis shokësh e miqësh.


Lumneri zbukuronte rrugët dhe i ruante njerëzit që të ecnin brenda vijave të bardha. Ai ishte krenar për punën që bënte dhe as donte të dinte ç’mendonin të tjerët për të.


Qerimi edhe sot i ka duart me kallo nga drutë që priste pyjeve të Skraparit, njerëzit e uronin se u falte ngrohtësi. Ai s’do t’ia dijë për ato që hoqi, shikoni sa krenar është, gjithë humor se edhe vitet që ka në supe s’e kanë përkulur aspak.


Mos harroni usta Refatin, se kështu e thërret gjithë Berati. S’ka shtëpi e sokak në Mangalem, në Kala e Goricë që nuk ka djersën e këtij ustai.


Vlerat dhe virtutet që ka matura 1955 janë të rralla. Secili është një lule në buqetën e madhe të maturës sonë. Secila ka rëndësinë e saj, secila ka aromën e saj.


Po ne djemtë e 1955-ës kemi edhe motrat tona që vitet e ndarjes na bënë më të dashur dhe ato sot ndodhen këtu me ne, po me të njëjtin gëzim e krenari që kemi edhe ne. Ato janë pjesë e krenarisë. Si mund të mos jesh krenar kur ke një motër si Duka, Theodhora, Semihaja, Fadileja, Evelina, Sareja, Tefta e Shpresa?


U bashkuam për të mos u harruar. Do t’i lutemi Zotit të na mbrojë në jetë që të marrim pjesë në gëzimet e njëri-tjetrit.

Refat Lapardhaja

Të kujtojmë e të respektojmë ata që kanë dashur Beratin

I pakonsultuar, i vetmuar, por me gazetën ditore në dorë bënte meditime me veten dhe nxirrte konkluzionet e ditës, muajit, vitit, pse jo edhe për të ardhmen. Ky ishte Ramadan  Zdrava.


Ramadan Zdrava erdhi shumë kohë para viteve 1935 në Berat dhe u stabilizua në fillim në një shtëpizë me qira në një nga lagjet më qytetare e fisnike, Goricë. Ishte beqar, i gjatë, i drejtë, i pamshëm, energjik, saqë nga lagjet Mangalem, Goricë, piaca (qyteti), kur dilte nga shtëpia me atë rregull dhe estetik në veshje dhe me atë ecje elegante, e shikonin me admirim e me mirënjohje të çiltër banorët e lagjeve të mësipërme, e shikonin me simpati, sepse kërkonin dhe njohje me të, por fanatizmi kishte bërë punën e vet, kërkohej të zbrisje një “mal” për të bërë këtë takim të dëshiruar, por mënyrat  dhe gjendeshin...


Ai bënte për vete secilin njeri që ndeshej me të dhe kur bisedonte, ai e linte pa mend për forcën logjike dhe arsyetuese, që ndërtonte bisedën për çdo fushë të jetës. Ai fliste, si të zhvillohej Berati, sepse kishte menduar më parë, se në këtë qytet të lashtë me një kulturë e zejtari tepër të zhvilluar, bëhej një tregti e madhe në të gjitha sferat ekonomike, ndërtuese, prodhuese që kërkojnë: shtëpitë, dyqanet, infrastruktura.


Dita e pazarit ishte e shtuna (siç është dhe sot) pa tregjet e pjesshme të tanishme, si: Tërpani, Lumasi, Poshnja, Fieri, Vlora, Përmeti, Tepelena, Skrapari, Gramshi, Kuçova, Këlcyra, Roskoveci, që njëherë në muaj vinin tregtarët e Durrësit, Shkodrës dhe një pjesë e fshatrave të Korçës. Pra, gjeografia e pazareve në qytetin e Beratit është edhe më e madhe. Si vinin teneqetë e djathit në Francë nga firma “Xhamo”.


Këto edhe të tjera qenë arsyet e ardhjes së këtij djaloshi të vrullshëm në këtë qytet bujar e mikpritës, me një botëkuptim e vizion të thellë e të gjerë.


Por që të vije në këto pazare, kërkoheshin mjete. Automobilat ishin të paktë dhe bënin rrugë të largëta. Kështu që mjetet më të përdorshme ishin karrot me dy kuaj, duheshin zënë vendet qysh një a dy javë, më parë, për të vajtur në Urën Vajgurore (të Hasan Beut), Roskovec, Fier, Lushnje, etj. Karroxhinjtë më të dëgjuarit e më populluarët ishin , Mihal Topi i quajtur shkurt Al (që u dogj në makinë te burimi i Vakëfit sot shtëpia e oficerëve, nga lagjja Goricë; Gjergji Bushi nga Vakëfi, por që shkoi më vonë në lagjen “Murat Çelepi”; Petref Kajo, që i këndohej kënga : “Naj, naj, naj... / Petref agai.


E theksojmë se në Berat erdhi elektriku nga Ramadan Zdrava. Po nga ai në Berat u shfaqën filmat, për të parën herë, si “Çarli Çaplin”, “Zhan Mare” në ish-kinemanë e vjetër, sot bingo.


Kujtojnë të moshuarit se për të parë këto filma u “shkul” Berati i tërë.


Këto dhe të tjera e bën Ramadan Zdravën të njohur në të gjitha shtresat e popullsisë të qytetit e më gjerë. Në këto çaste ai u njoh dhe lidhi jetën me një vajzë nga Kosova e Lushnjes, nga fisi i dëgjuar e me shkollë i Pepajve. Fshatrat e kësaj krahine njiheshin si demokratë të flaktë, sepse ata pas çlirimit kishin votuar e zgjedhur deputet sheh Karbunarën. Me Naxhije Pepën qëndroi besnik gjatë gjithë jetës, duke rritur dhe edukuar djemtë e vajzën që kontribuan me mundësinë që iu dha koha, sepse ajo familje e pasur në mendime e pasur nga ana materiale, shikohej vëngër dhe ndiqej aq sa Ramadani ndjeu vuajtjet e burgjeve të diktaturës. Por ai qëndroi kollos e pa u përkulur.


Ramadani kishte një vizion e kulturë të thellë natyrore, logjike dhe shkollore, sepse një pjesë të shkollës e kishte bërë në Itali. Ai përshëndetej me shokët pa u takuar fizikisht, por me finesë, si duke parë nga larg duke lëvizur lehtas pakëz dorëz, duke vënë dorën në kokë e ndonjë shenjë tjetër.


Në ngjashmëri me këtë ka qenë ekonomisti, piktori, inteligjenti Fatmir Shehu. Vendi më i preferuar i tij ka qenë bar-bufe “22 Tetori” i dikurshëm. Shokët e shikonin atë në tavolinë, bënin përshëndetjen e mësipërme e nga larg merrnin rregullin e tij, pastërtinë e tij, fisnikërinë e tij që shprehnin botën e brendshme të tij.


Në tavolinë shpesh gjendeshin kafeja, gota e ujit, cingari e cingarishtja e gjatë dhe e fildishtë, kapela republike dimërore e verore, çadra në kohë shiu e vere e mbi këto dy gazeta që i lexonte e shfletonte me ato syze miopie të  trasha deri sa vinte dreka dhe largohej. E njëjta natyrë përsëritej edhe mbasditeve deri para orës 20.00. Për këtë rregull e pastërti në qenien e tij meritë të padiskutueshme ka e motra e tij, Dedeja, Feride Hoxha para martesës dhe Naxhije Pepa nusja, gruaja, bashkëshortja e përjetshme e tij, që nuk u përkulën në asnjë çast të jetës plot dallgë e furtunë që ranë mbi ta.


Sot kjo familje është e nderuar. Jetesën dhe kontributin e tyre e lanë në Berat, Durrës e më gjerë.

Jorgji Bendi
Njeriu që bëri drurin të këndojë


Tofik Remanica pati vlerat e veta, të cilat lanë gjurmë dhe në kujtesën time dhe të moshatarëve të mi.


Shfletoj kujtesën dhe më del si në një vegim ai, Tofiku, duke gdhendur drurin në një dyqan të vjetër, ku sot është libraria Kajana. Njeri i qeshur, i dashur me fëmijët. Lindi në Vakëf më 1919. Vdiq në vitin 1987. Mbeti jetim qysh në moshën 12 vjeç.


Me sakrifica të shumta arriti të marrë zanatin nga ustai dajrepunues. Fillimisht bënte nallane prej druri, në vend të shapkave (që përdoren në ditët tona). Për këtë i këndohet dhe kënga: 


Kur më shkon sokakut


Nallat m’i troket,


Bukurija jote, moj çupë,


Ç’më vuri në dhet!


Folë e mos folë,


Folë se kam sevda, e hopa,


Belin e hollë,


Hajde marshalla!

Qyteti ynë ndiente vështirësi edhe për ujin e pijshëm. Vetëm lumi i kishte mbetur nga mund të pinte ky milet dhe disa puse të veçanta, që kishin  disa banorë në lagjet. 


Duke kaluar një ditë para dyqaneve të zanatçinjve, më thërret dikush: “Çuni i Lilit, o çuni i Lilit!”. 


Ndalem. Ishte rrobaqepësi Vasillaq Xinxo, goricar. Ishim fqinj. Jetoja me prindërit në një katua të Luç Dollanit. Vasillaqi ishte një mesoburrë me syze. Më thotë: - Më mbush këtë shishe me ujë në lumë!


Më kujtohet si tani, lumi ishte i turbullt. Ishte muaji korrik. Siç dukej kishte rënë shi nga zona e Tomoricës dhe ajo e Skraparit. E mbusha shishen me ujë dhe ia prura te dyqani. Ai po hekuroste një xhaketë me një hekur me shpuzë. E pashë kur e kulloi një pjesë të ujit me një napë dhe piu.


-Më rrofsh, more bir,- më thotë. Pasi më falënderoi për atë ç’ka bëra, nxori nga xhepi dy lekë dhe m’i dha. Unë u largova i kënaqur.


Duke ecur rrugës anës dyqaneve, më lindi mendimi të shisja ujë si disa fëmijë. Dëgjova disa të qeshura. Afrohem. Ishte dyqani ku punonte usta Tofiku. Në dorë mbante një lodër. Ishte “Pelivani” që argëtonte fëmijët. Fëmijët gëzonin dhe qeshnin. Tofiku ishte shumë gazmor. Fëmijët e donin shumë.


Për t’i larguar fëmijët, por pa i fyer, si me lezet, afron një lugë druri ku kishte sajuar një bilbil.


-Fryjini nga një herë këtij bilbili. Shikoni sa bukur këndon, megjithëse është prej druri. -Fëmijët i frynë nga një herë bilbilit dhe u larguan të gëzuar. Bashkë me ta largohem dhe unë.


Të nesërmen, ishte ditë e  shtunë. Fshatarësia vinte në Berat për të bërë pazarin. Marr gjymin nga shtëpia, shkova në buzë të lumit, hapa një gropë dhe pasi e lashë të kullojë, fillova të merrja ujë me gotë me shumë merak për të mos e turbulluar dhe mbusha gjymin. Uji dilte nga zhavorri shumë i ftohtë. Dola në pazarin e Misrit për ta shitur ujin.


Kërkesat për ujë ishin të shumta. Kur mbaronte gjymi, shkoja e mbushja prapë te burimi. Kur po ecja nëpër pazar, u gjenda papritur para dyqanit të usta Tofikut. Në dorë mbante një shufër druri të hollë. Ishte duke punuar një pec për të tëhollur petët e byrekut. Po vështroja me shumë kureshtje. Kishte nallane të lidhura varur në mur, sita, fyej, dyjare (fyell  dygrykësh), bilbila, lugë druri, daulle, timpane me lëkurë keci, (qypa) vegël muzikore. Po kështu ishin varur lloj-lloj defesh të madhësive të ndryshme me lule shumëngjyrëshe. Të gjitha këto vegla muzikore ishin punuar me shumë mjeshtëri sikur të ishin punuar e skalitur nga dora e një piktori dhe një mjeshtri të gdhendjes së drurit. I tillë ishte Tofiku.


Të gjitha këto vegla muzikore që punoheshin prej druri nga dora e këtij mjeshtri artist, bënin që druri i punuar të këndonte.


Nga shumë qytete të vendit, si nga Tirana, Durrësi, Kavaja, Elbasani, Fieri, Vlora, Shkodra vinin te Tofiku dhe porosisnin defe, fyeje, dyjare, timpane, daulle, etj. Vetë Fitnete Rexha, këngëtarja e madhe e këngës popullore, vinte dhe porosiste defe te Tofiku.


Tofik Remanica nuk ishte vetëm një mjeshtër i atyre veglave muzikore që përmenden më lart, por ai ishte dhe një këngëtar i mirë. Që në fëmijëri dallonte për zërin e bukur. Ai ishte i pranishëm në dasma, gëzime të ndryshme. Atë nuk kishe nevojë ta thërrisje, ai me thjeshtësinë e tij hynte  në grupin e dashamirëve e këndonte bashkë me ta. 


Më vonë Tofiku realizoi ëndrrën e tij. Ai mësoi dhe u aftësua në lahutë duke u bërë pjesëtar i orkestrës së lagjes. Por ajo që e kishte me shpirt Tofiku ishte puna e tij plot pasion në punishten e tij modeste.


Në qytetin tonë trashëgimia është transmetuar në breza. Kështu  dhe në familjen Remanica arti i punimit të drurit, muzika dhe kënga.


Tofiku nuk mbeti te vetja. Ai diti të punojë art me shumë dashuri dhe pasion duke ia përciellë djalit të tij, Siqifritit, Toshkës, siç i thërriste me përkëdheli.


Siqifrit Remanica, Toshka

 Lindi më 29. 01. 1945 në lagjen Vakëf. Që në fëmijërinë e tij e admironte punën që bënte i ati. Rrinte çdo pasdite pranë tij dhe i vështronte me shumë dëshirë punimet artistike që bënte ai. Siqifriti filloi të punonte me të atin.


Duke u rritur ai filloi të mësonte fizarmonikën si dhe kitarën e mandolinën. Ai kishte dhe një zë të ëmbël. Zërin e tij e pëlqenin kur shkonte me orkestrën në dasma, gëzime të ndryshme familjare. Ishte dhe një xhezbandist shumë i mirë. Rënia e xhezit e tërhiqte shumë dhe si rezultat i dëshirës dhe e pasionit të tij arriti ta zotërojë këtë vegël muzikore. Veprimtaria e tij dhe e grupit me të cilin është lidhur  është kufizuar në dasma, gëzime shoqërore e familjare. Ata me aftësitë e tyre kanë dhe po mbajnë gjallë këngën popullore qytetare beratase në ahengun qytetar. Por Siqifriti jeton me kujtimin e të atit të tij, Tofikut, i cili nuk kursen asgjë për edukimin e tij si dhe përgatitjen e tij si gdhendës druri për punimin e veglave muzikore.


Ashtu siç pati i ati përkujdesje për të, ashtu dhe Siqifriti pati për djalin e tij, Gentianin, që ky art i bukur i  punimit të drurit të mos shuhet në familjen Remanica. Siqifreti pa te djali i tij dëshirën e mirë për ta mësuar. Kështu çdo pasdite i mësonte se si të zgjidhte drurin për të bërë një fyell, një dyjare, një timpan dhe më çfarë lëkure punohej. Këto mësime praktike Gentiani i praktikonte sa herë i ati largohej.


Gentian Remanica 

Ka lindur në 6.07.1973. Ai është mjaft i ri. Përkujdesja e të atit, premton që druri i punuar nga dora e djemve të të kësaj familjeje të këndojë në breza. Gentiani është një artist i vërtetë në interpretimin e tij në xhez, bateri. 


Ka lënë gjurmë në ndërtimin e kurorës së artit në qytetin tonë edhe artisti, mjeshtri i punimit të veglave muzikore, që bëri drurin të këndojë, Tofik Remanica.


Stavri Bobo

Gjigandi i shekullit Mihal Qafa (Al Gjata)


Cilido që ka patur rastin ta shohë për herë të parë Mihal Qafën ( Al Gjatën) është befasuar me pamjen e tij gjigande. Treguesit fizikë jo të zakonshëm dhe tepër të lartë e kanë shtuar edhe më shumë kureshtjen e njerëzve në ato vite, për të mësuar diçka nga jeta e këtij kollosi.


E si të mos shfaqte interesim për këtë njeri me peshë trupore 260 kg me lartësi 218 cm dhe me numrin e këpucës 52 cm? Ishin pikërisht këta tregues të lartë fizik që kishin shtuar  kureshtjen dhe interesimin e italianëve në vitin 1940, aq sa, një menazher, i dërgon ftesë për të vizituar Italinë.


Më kujtohen vitet e mia të vogëlisë kur me fshehtësi i shkonim pranë Alit duke dashur të dinim se në cilën lartësi afrohej trupi ynë. Si beratas me moshë tashmë 70-vjeçare, nuk kam parë dhe nuk kam dëgjuar që në qytetin tim dhe rreth tij të ketë jetuar një njeri gjigand si Al Gjata.


Në bisedë me të afërmit e Al Gjatës, Sotiraq Qafa e Vangjel Pambuku, unë e theva kureshtjen duke mësuar diçka nga jeta e tij dhe tashmë më duhet që nëpërmjet këtyre pak rreshtave të thyej edhe kureshtjen e lexuesit.


Ali kishe profesionin e Xhokaxhiut. Ishte bërë mjeshtër i punimit të gunave. Më vonë në dyqan tregtonte shajak të një cilësie të mirë për të cilën u bë i njohur dhe thirrej kudo Al Knuti.


Ali ishte një administrator i kujdesshëm: blinte prona, dyqane, makina qepëse, shtëpi dhe i jepte me qira. Kishte autoritet në ankand dhe u jepte ndihmesë financiare shokëve. Ishte i lidhur me fshatin si në Dushnik, Gjeroven, mbante lopë, bagëti, ndërsa në shtëpi mbante 2-3 lopë malteze.


Ali ishte bërë i njohur edhe si tregtar i prodhimeve të pijeve alkoolike. Transportonte me zamzane raki të një cilësie të mirë në Tiranë.


Duke qenë besimtar dhe korrekt në jetë, Ali ishte edhe epitrop në kishën e Shën Mitrit të lagjes Vakëf.


Ali nuk njihej si alkoolist, por kur vinte puna, ai përballonte më shumë se 3-4 vetë të marrë së bashku. Kështu, në një dasmë në Fier (1935), Ali ka përballuar të gjithë krushqit në pirjen e rakisë.


Në vitet e krizës së triskëtimit (mbas çlirimit), Alit iu dha triska me kategorinë speciale 900 gr. bukë në ditë. Ali zakonisht ushqim kryesor kishte mishin e qengjit, kecin, gjelin e detit, peshkun.


Në vitin 1964 Ali ndërron jetë. Zakonisht në ato vite arkivolin njerëzit e transportonin mbi shpinë, por me Alin u veprua ndryshe, pasi kjo ishte shumë e vështirë. Ndërmarrja e transportit dërgon një gas “Molotov” duke bërë të mundur që arkivoli të shkojë të varroset në kishën e Kondasit në periferi të qytetit.

Vlash Pambuku

Trokitje në mesnatë

Gerti dalldisej në atë përgjumje plot ankth, një përgjumje që qëndronte varur ndërmjet reales dhe ireales, kur ndjeu trokitjen metalike që vinte nga dera e jashtme e apartamentit. Ishte një trokitje që i ngjante një krisme revolveri. U gjend  përnjëherë në këmbë sikur ta kishin hedhur përpjetë dy duar të fuqishme. Hapi derën e dhomës duke e përplasur, kaloi korridorin dhe ngjeshi fytyrën te syri magjik. E ëma dhe i ati u gjendën  fare pranë tij. Ata kishin ditë dhe net që ndiqnin plot shqetësim një farë çekulibrimi  në sjelljen e të birit, që herë mbyllej në vetvete dhe herë shpërthente kot së koti.


-Çfarë ke?- thanë të dy përnjëherësh.


-Nuk e di,- ia bëri Gerti, -një trokitje, një trokitje si ajo e herëve të tjera.- Dhe përnjëherë ndezi dritën e korridorit. Akrepi i vogël ishte puqur me të madhin te dymbëdhjeta.


-Ja,- i tha të atit,- edhe sonte në të njëjtën orë, fiks në dymbëdhjetë.


I ati i Gertit kthehu shpejt e shpejt dy herë çelsin, ndezi dritën e sheshpushimit dhe i tha Gertit:


- Ja, vështro, ai dhe një gjë nuk ka, do të kesh qenë në ëndërr ose do të ketë qenë ndonjë trokitje e largët.


-Jo,- ia ktheu me ngulm Gerti,- e ndjeva mirë, shumë mirë, ishte doreza e kësaj dere që u përplas me forcë dhe tamam si një krismë revolveri.


Gjithë natën Gerti e kaloi zgjuar. Netët për të u bënë tmerrësisht të gjata e torturuese në pritje të troktijeve të tjera, kurse ditët, eh, ditët, ai përpiqej të shtypte brenda vetes atë makth që e bënte të dukej para të tjerëve si i papërqëndruar. Donte t’u ikte të gjithëve dhe të gjithë, i dukej se mbërtheheshin pas tij. Në kokën e tij është ulur këmbëkryq dyshimi se të gjithë vështronin vetëm atë. 


Ja,- mendonte, -më pa dhe u largua nga unë sikur të ndiente pështirosje, ja dhe ky tjetri, ndërroi rrugë sikur do t’ia pres jetën në mes. Ky tjetri buzëqesh, pse buzëqesh? Ai më siguri ndien kënaqësi kur më sheh të rrokullisem në këtë errësim mendor, të qajë e të qesh kot së koti, të bredh, të shkoj me ngut përpara dhe pastaj të kthehem po me kaq vrull. Të gjithë kërkojnë të më shohin të lënë nga mendtë për të më treguar me gisht, ja, ky, ky, shikoni si katandiset njeriu dhe pastaj, mirë ta gjejë, mirë!


Jo një herë ishte mbështetur te parvazi i dritares së tij në katin e katërt dhe prapë tërhiqej i tmerruar. Forcës që e shtynte, ia dinte burimin, po kjo që e tërhiqte, ku i kishte rrënjët?


Që shumë kohë më parë Gerti kishte filluar të ndiente një si këputje, një lodhje të pashpjegueshme. Një ditë teksa rruhej, i del fytyra  e tij krejt e zbardhur, një zbardhje e vrarë. Prindërit u trembën nga ajo fytyrë si ndonjë maskë e tharë dhe me atë ngjyrë që të ngjallte frikë.


-Djali nuk është mirë,- i tha Arjana të shoqit,- duhet çuar te mjeku.


Gerti nuk pati asnjë kundërshtim.


-Diçka ka,- i tha mjeku babait të Gertit, duke i tërhequr pak pas vetes.- Analizat e gjakut nuk dalin mirë. Për mua do të ishte mirë ta çonit në Tiranë.


-Pse, çfarë ka djali?- dhe ndjeu zemrën t’i godasë me forcë.


-Dëgjo,- vazhdoi mjeku,- mund të mos jetë ndonjë gjë fort e rëndësishme, por prapë këtyre gjërave është mirë t’u dalësh përpara.


-Po sikur ta dërgojmë në Itali? Kam familjen e vëllait atje.


-Aq më mirë,- tha mjeku,- dhe sa më shpejt.


Dhe kështu u vendos. Edhe vetë Gerti sikur ndjeu një lehtësim jo kaq nga mendimi për t’u shëruar se sa që të shpëtonte nga trokitjet në mesnatë, nga vështrimet e të tjerëve që e ndiqnin kudo. Ai donte të arratisej, të dilte krejtësisht nga vetja dhe të shpëtonte një herë e mirë nga ajo ngasje që e shtynte drejt dritares për t’u hedhur.


Porsa vuri këmbë në tokën e huaj, ndjeu një si përtëritje, askush nuk donte të dinte se kush ishte dhe nga vinte.


Xhaxhai i Gertit u tremb kur e pa, por si për mos t’i dhënë shumë rëndësi, e çoi te mjeku vetëm mbas një jave. Ditët për Gertin kalonin të qeta dhe netëve s’kishte më trokitje në derë.


Ai qëndronte shtrirë dhe përtej dritares së hapur ai pa se si nga qielli shkundeshin yje të zjarrtë që shuheshin nga fashot e reve të rënduara nga lagështia. Dhomën ia mbushi një e qeshur që s’dihej  se nga vinte.


-Ç’është kjo e qeshur,- mendoi,- ku e kishte dëgjuar? Ha...ha...ha...! Po ku e kishte dëgjuar këtë të qeshur që i ngjante të qeshurës së tij? Jo, kjo është e qeshura ime. 


Ashtu siç ishte shtritur, zgjati dorën të gjente çelësin e abazhurit. E gjeti dhe e shtypi. Por drita nuk u ndez. 


“Oi, dhe thonë pastaj se dritat në Itali qëndrojnë ndezur njëzetekatër orë.” 


Ndjeu fletën e derës që u hap. Një duhmë ere si ajo që del nga një varr i hapur i ra në hundë. Imazhi i një njeriu mbështjell si në një tymnajë po i afrohej. Tani pa fare qartë negativin njëdimensional të një skeleti. Krahët e thatë dolën nga ai celuloid, u zgjatën drejt tij dhe ia hodhën çarçafin në fund të këmbëve. Gerti ndjeu gjymtyrët t’i paralizoheshin dhe gjaku t’i bëhej akull. Nga gryka iu shkëput një fije zëri: 


-Kush je ti?


Unë jam ai që troket. Bëmë vend të shtrihem pranë teje,- dhe e shtyti më tej. 


Gerti gjeti forcë të shtynte gjithë ajrin e mushkërive dhe nxori një britmë kafshërore. Ndjeu një shkundje të fortë dhe një krisje vetëtime ia përshkoi trutë: 


-Çfarë ke, çfarë ke, përse bërtet!


Ai ndjeu dhe një shkundje tjetër. Hapi sytë dhe pa xhaxhain e tij që e kishte ngritur përgjysmë dhe e shtrëngonte pas vetes. 


-Ah, -ia bëri Gerti.- O Zot, paskam qenë në ëndërr!


Dhe, papritur, i tha xhaxhait.- Kush e hapi dritën?


-Unë ndezur e gjeta, ashtu si e lë ti përherë.


-Sa është ora?


-Akrepi i vogël është mbi të madhin te dymbëdhjeta.


-Oh!-ia bëri Gerti dhe u lëshua në shtrat krejtësisht i dërrmuar.- Më paska ndjekur deri  këtu.


Xhaxhai vështroi bebëzat e syve të Gertit që ishin zmadhuar. Kaq shumë sa pothuaj nuk i linin vend bardhësisë dhe e kuptoi përnjëherë shkakun e kësaj ëndrre të tmerrshme.


-Gerti, kot e ke, kot trembesh, doktori ta tha, vërtet është sëmundje gjaku, por nuk do të thotë se nuk ka shërim.


-Ti s’kupton asgjë, asgjë!- thirri Gerti.- Unë e kërkoj vdekjen, e kupton? E kërkoj të vijë e të më marrë sa më shpejt për të më lënë të dal nga mendja e kokës. Nuk i trëmbem asaj edhe pse e di se edhe dy muaj jetë kam. Isha prapa derës dhe e dëgjova mirë kur mjeku ta tha hapur.


Xhaxhai ulëriti: -Nuk është e vërtetë, nuk është e vërtetë, recetën ta ka mbushur plot me barna!


-Lëri këto, nesër do të nisem.


-Jo, do të qëndrosh këtu deri sa të shërohesh dhe ke për të parë po nuk u shërove!


-Çfarë kërkon ti,- ia priti Gerti duke bërtitur, -të më dërgosh në shtëpi me arkivol të plumbosur?!


Një ditë më pas i hipi tragetit dhe u gjend papritur në shtëpi.


Kaluan fare pak ditë dhe Gerti ecte atë buzëmbrëmje si një i përhumbur që qëndron jashtë atij realiteti që e rrethon. Ecte duke lënë t’i fërkohej pëllëmba e dorës mbi parmakun e trotuarit. Për një çast një  fashë drite rrëshqiti brenda trurit të tij dhe u tërhoq si i përpirë nga një radhë rrepesh shekullorë gjithë gunga e blana që ngriheshin buzë lumit, fare pranë trotuarit. Vështroi degët e trasha që ishin ngjeshur pas trupit me kaq forcë sa dukej sikur të kishin nxjerrë shpatullat e tyre. Hodhi sytë lart dhe pa degët të kapërtheheshin midis tyre si në një dashuri të pafund. Eci pak më tej. Një rrap i shtrirë së gjati sa degët pluskonin në ujin e lumit që rridhte dhe prapë nuk donte që nuk donte t’i nxirrte rrënjët nga toka e tij mëmë. I shkrepi një mendim: “Përpjekje për të mbijetuar”. Por jo,-belbëzoi,- ai nuk e ka këtë lloj makthi që kam unë, nuk e ka!


Në këtë gjendje të përthithur e gjeti Berti.


-Po ku je more Gerti, ku je? - dhe e tërhoqi pas vetes me forcë.


-A..., ia bëri Gerti dhe e la veten krejtësisht në krahët e tij. -Kam qenë për pak kohë në Itali.


-E kam marrë vesh, po si je tani?- Berti u tremb nga fytyra e tij.


-Si jam? Dhe krejt papritur, pa e kontrolluar veten i tha: 


- Do më gjesh një kobure?


Berti nuk e mbajti dot tronditjen.


- Kobure?! Çfarë, ke ndër mend të vrasësh ndonjë njeri?!


Gerti u drodh i tëri siç dridhej mbas çdo trokitje në derë.


-Pse mos të ngjaj dhe ty si vrasës?


-Po atëherë përse e kërkon?- e pa dhe i vuri krahun.- Ti s’je në vete, të gjithë sëmuren dhe prapë shërohen.


-Ah, jo, jo, ti s’më kupton, asnjë nuk më kupton.


-Eja,- i tha prapë Berti dhe e tërhoqi pas vetes siç tërhiqet një gjysmë i dehur. Bënë një copë rrugë pa folur dhe u ulën në cepin e një kafeje. -Tani më thuaj, Berti, ç’është ajo kobure që përmende?


-Për vete,- tha shpejt e shpejt Gerti për të mos i lënë pikë dyshimi. -E dua për vete.


Ai filloi të merrte zjarr.


Unë e kam vdekjen brenda vetes sime, më është qepur si hije e më ndjek këmba- këmbës, kudo, ngado. Unë e di, e kam të përcaktuar, s’më mbeten as dy muaj, por dua t’i jap fund jetës përpara se të çmendem, dëgjon, përpara se të çmendem dhe gjithë kjo vetëm nga një rastësi. Nuk e di as vetë pse po të zbërthehem, ndoshta nga ajo nevojë që më bën të bërtas rrugëve para të gjithëve. Tani gjeta një shok të ngushtë dhe ja te shkarkohem. Isha larg këtij qyteti dhe u gjenda në mes të një grumbulli njerëzish që filluan të thërrisnin: “Duam paret tona, duam paret tona!”. Se nga dolën gjithë ata njerëz nuk u mor vesh. Rrugët drejt sheshit u mbushën, u ngushtuan, bërrylat fërkoheshin pas mureve. Grumbulli në qendër të sheshit u bë si një brimë e zezë e universit që thithte e thithte e zmadhohej. Sheshi humbi dimensionet e tij. Nga ajo vorbull e qendrës lëshoheshin thirrjet  dhe valë-valë pushtonin gjithë hapësirën: “Duam paret tona, duam paret tona!”


Në veshin e njërit u ngjitën dy buzë, dy buzë të shkurtra që zbulonin dhëmbët e tyre, dy buzë këtu, dy buzë atje dhe derdhëm me pëshpërima helmin e tyre: “Pse merren paret duke i kërkuar?”


-Po si, qysh?


-Qysh? Ja...! Pëshpërima u përhap dhe nga gryka e asaj turme doli një britmë që lëkundi gjithë qytetin: “O do marrim paret tona, o gjithçka në shkrumb e hi, shkrumb e hi!


Prapë buzët u ngjitën pas veshëve. Buzë të fryra si të mbushura me qelb: “Nuk merren paret kështu, nuk merren!”


-Po si, qysh? 


-Qysh?


Sy tinzarë që hidheshin djathtas- majtas. Këtu- atje. U shtri një pëllëmbë, u mblodh grëmçë. 


-Po ku t’i gjejmë, ku? Ku janë armët? Armët?


-Ku t’i gjeni? Depot si kërpudhat, depot si kërpudhat!


Rrëshqiti fjala si gjarpër me kafshime plot helm çmendurie.


Dhe... qielli u bë shoshë nga plumbat. Horizonti u përflak. Sheshi u ngushtua, u shkretua, rrugët u zgjeruan. Tek-tuk përmes sheshit bridhnin djem gërmuqur duke tërhequr pas vetes kallashin e mbushur plot. Nuk dija ç’bëhej këtej, u bëra merak për prindërit. U nisa dhe mbërrita vonë, shumë vonë, në mesnatë.


Një si hije më doli përpara. I ngjesha grykën e kallashit në gjoks. 


Bërtiti: “Në ke Perëndi, mos më vrit, jam roje, merr ç’të duash dhe ik!” 


-Budalla, s’kam ndër mend të vras. E shikon atë llambën e ndezur në katin e tretë? E shikon? E mirë, ja, prite! dhe lëshova vetëm një plumb. Xhami u thërrmua, për poçin s’u bë fjalë. 


Qesha: -Ha, ha! Ik i thashë hijes se do na kërkojnë paratë e xhamit,- dhe u nisa vrap për në shtëpi gjithnjë duke qeshur: Ha, ha, ha, ha!


Im atë më tregoi për gjithçka. Qyteti si burg. Njerëzit hanë bukë përmbys mbështetur pas murit të kuzhinës. Fëmijë dhjetë vjeç në hundë të qytetarëve shesin kobure. Të nesërmen me gjithë porosinë e tim eti, dola të takoj ty, Olsën, Tanin dhe u gjenda para një grumbulli njerëzish pikërisht atje ku kisha ndeshur hijen. Pyeta njërin:- Çfarë ka ndodhur?


-Shikoje, - më tha, -te kati i tretë, tek ai xhami i thyer, një plumb shpoi zemrën e një tetëmbëdhjetëvjeçari. 


Ndjeva një si krisje në tru, gjithçka m’u rrotullua. Nuk di, dola vetë nga ai grumbull apo më nxorën të tjerët?


Midis dhëmbëve të shtrënguar zëri i Gertit doli si një britmë e mbytur.


-S’kupton tani, unë jam vrasës! Vrasës! Nuk i shpëtoj dot hijes së atij që më ndjek! Ku e ka folenë ndërgjegjja, këtu?! -dhe i ra me të dyja grushtet kokës.


Berti ia mbërtheu të dyja duart dhe ia përplasi në tavolinë.


-Harrove që jemi në kafe? Ngrehu të ikim!- dhe e tërhoqi drejt daljes. - Gjatë rrugës për në shtëpi nuk shkëmbyen asnjë fjalë. Te hyrja e shkallëve i tha: -Merre këtë si aksident dhe mos dil më përjashta.


Ardi ngjiti shkallët e katit të katërt me ngut me shpresën që të gjendej ndër të parët, por e kuptoi shpejt se lajmin e vdekjes së Gertit e kishte marrë me shumë vonesë. Ai çau midis të tjerëve, u fut në dhomë dhe mbasi ngushëlloi të atin e Gertit, u ul afër Bertit dhe i pëshpëriti: Po ti si nuk më lajmërove?


Bertin e tërhoqi biseda e njërit me xhaxhanë e Gertit.



-Bëmë gjithçka, por nuk mundëm. Mua më vret vetëm një gjë se ai e mori vesh përfundimin, megjithëse e përballoi me qetësi.


Blendi i pëshpëriti Ardit: -Këta s’dinë asgjë për torturat e tij, asgjë.


- Çfarë nuk dinë?- ia ktheu Ardi.


Në dhomë hyri një tjetër.


-Bobo! -i a bëri Berti dhe me të dyja duart mbuloi fytyrën.


-Mbahu,- u dëgjua zëri i atij që hyri. Ty ta mori perëndia në gjirin e tij, shikomë mua, unë e kam plumbin e djalit këtu në zemër.


Berti nuk duroi dot më. U ngrit vrullshëm dhe çau përmes të tjerëve dhe u gjend në fund të shkallëve. Ardi e ndoqi nga mbrapa.


-Ç’pate, çfarë është e gjithë kjo?


-Lërmë, nuk mundem, është e tmerrshme. Po çfarë është e tmerrshme më thuaj!


-Jo- bërtiti Berti- do ta varros brenda vetes derisa të vijë një kohë që të mos vras as njërën dhe as tjetrën familje.


Dhe ashtu bëri.

Vasillaq Kumani

Një krim që ndëshkon


Një krim i kryer me ndërgjegje të ftohtë mbart me vete edhe ndëshkimin. Jo ndëshkimin e ligjit, se ti mund të jesh vetë pjesëtar i këtij ligji, por ndëshkimin e Zotit. Dhe ky është ndëshkimi më i rëndë.


Një mbrëmje, në shtëpinë e kryetarit të gjykatës, u dëgjua një e trokitur. Ishte një burrë i panjohur me një fytyrë mjaft të tronditur që kërkoi të takohej me të zotin e shtëpisë. Kishte zbritur nga një fshat i nahijes. 


Si e uli mikun e panjohur, kërkoi shpjegim prej tij. Dhe ai i tregoi ç’hall e kishte dërguar të trokiste në atë derë:


- Im vëlla, në inat e sipër, e rrëzon një fshatar të ardhur nga diku larg në rrotat e dërstilës. Edhe pse u mundua ta shpëtonte, nuk  mundi. Ai vdiq. Dëshmitarë nuk ka. Po njerëzve u shkon mendja se këtë vrasje e ka bërë ai. Duam ta shpëtojmë nga dënimi. Kemi pasuri të madhe. Mund t’jua shpërblejmë me florinj. Me shumë florinj. Sa të dëshironi. Kam marrë me vete një pjesë. I kam në hejbe.


Kryegjyqtari ra në mendime. 

Ishte një rast i rrallë që i kishte zbriste në derë dhe nuk duhej t’i shpëtonte nga dora.  Sa t’i merrte një tjetër që qëndronte mbi të, ata florinj, pse të mos bëhej ai zot i asaj pasurie?

E vështroi në sy të kaluarën e tij. Kishte ardhur nga një qytet i Jugut me një diplomë në xhep, pa pasuri, me ëndrrën se një ditë do t’i zgjidhte hallet me punën e tij, se një ditë do të bëhej edhe zot i një shtëpie të re dhe do ta mbyllje një herë e mirë qenien e tij si qiraxhi.  

- Do ta gjejmë rrugën e zgjidhjes,- i thotë kryegjyqtari, pasi u zgjua nga ai përjetim.- E kemi një rast në dorë. Kur do fati, të troket vetë në derë.  Sot erdhi në burg një arixhi, nga një fshat këtu afër, për një krim ordiner, që ka të njëjtin emër me tët vëlla. Do t’ia kalojmë atij fajin e krimit. Dhe kështu problemin e kemi të zgjidhur. Veçse këto punë duan kohë dhe shumë kujdes.  

Miku u ngrit. La para kryegjyqtarit dy poçe me florinj dhe u drejtua nga dera. Aty qëndroi dhe i kujtoi se  do të kishte edhe të tjera më pas, këto ishin sa për fillim.

Kryegjyqtari të nesërmen merr rrugën për në Tiranë për ta biseduar problemin me një njeri shumë të rëndësishëm duke marrë me vete edhe një pjesë të florinjve.

*
Në qytet mori rrugë përgojimi i një ngjarjeje të pashpjegueshme: 

“Një arixhi na qenkësh dënuar me varje, se, kur na qenka gjendur pranë dërstilës së njohur në një fshat të dëgjuar  të nahijes, s’dihet sesi, na paska hedhur mbi  çikrikuin e saj një njeri të nderuar, siç u tha në gjyq, thjesht për ta grabitur…”

Por siç ndodh shpesh në të tilla raste, erdhi një kohë që kjo ngjarje u la në harresë, se vendin e saj e zunë ngjarje të tjera.

Pikërisht këtë kohë ruajti kryegjyqtari për t’i vënë në përdorim florinjtë që kishte marrë si shpërblim për mbulimin e një krimi me një krim.

Pak më sipër xhamisë së tregut, në krahun e majtë të rrugës në ngjitje, hodhi themelet e një shtëpie të re dykatëshe. Si njeri që nuk besonte te Zoti, nuk  e solli ndër mend që të therte së paku një kurban për mbarësi.

Shtëpia u ngrit për bukuri. Gëzimi i kryegjyqtarit s’kishte të ngjarë. Ky gëzim iu shtua kur mori vesh se gruaja i kishte mbetur për herë të parë me barrë.

Kaluan nëntë muaj dhe e shoqja i lindi djalë.

Ky djalë dhuratë pas një krimi, mbarti me vete edhe ndëshkimin.

Djali qëlloi me të meta fizike dhe mendore.     

Dëshpërimi i kryegjyqtarit nuk kishte të sosur. E shoqja ra e sëmurë, vuri kokën në jastëk dhe kështu e kaloi  jetën. Fëmijë tjetër nuk lindi.

Për kujdesin e djalit morën nga një famlje me ngjyrë një vajzë të re dhe të shëndetshme. Ajo iu përkushtua rritjes së djalit. Humbi pas tij edhe të ritë. Djali u rrit pa gojë. Nuk qëndronte dot ulur. Kujdestarja e tij e nxirrte çdo ditë te sofati i portës.  Njerëzit e shihnin dhe shprehnin keqardhje. Djali që s’ishte në gjendje t’u përgjigjej dhe të shprehte mendimet dhe ndjenjat e veta, vetëm mundtte të nxirrte një zë që ndillte kob, duke e shoqëruar edhe me shënjën e dorës që mezi e komandonte, dhe që donte të thoshte se njerëzit e tij kanë për të vdekur dhe se vetëm ai dhe kujdestarja e tij do të mbeteshin gjallë.

Ky refren ishte i çdoditshëm.

Kryegjyqtarit kishte kohë që i kishte humbur qetësia, i kishte humbur gjumi. I shfaqej shpesh e më shpesh ai arixhi me litar në grykë, duke e kërcënuar dhe duke e mallkuar:

“Paç fatin e një krimineli! Mos pafsh një ditë të bardhë! Klithmat e fëmijve të mi të ndëshkofshin me hakërrimin e djalit tuaj! Qofsh i mallkuar gjithë jetën!”

Dhe i mallkuar iku një ditë nga kjo botë, pasi kishte përcjellë edhe të shoqen.  Vetëm atëherë djali e harroi atë hakërrimë që mbartte ndëshkimin e Zotit.

Ai u lidh më tepër pas kujdestares që tashmë e kishte humbur mundësinë e krijimit të familjes. E shihte në dritë të syrit duke i shprehur një dashuri të çuditshme. Ajo grua zemërgjerë rrojti derisa e përcolli atë djalë, frut i një  krimi të  pashpallur,  dhe, e mbetur vetëm në atë shtëpi të  mëdha  dhe  të  bukura  në dukje, një  ditë  u largua edhe ajo nga kjo jetë.

Kështu u mbyll kjo histori. Që, edhe pse nuk u zbulua, u përgojua aq sa munda ta mësoj dhe ta tregoj si një kujtesë për të ndërmenduar ata që ëndërrojnë të pasurohen me rrugë që mbartin krimin dhe ndëshkimin. Agim Mehqemeja

Banorët e lagjes Mëhallë

Nëfakt kjo lagje i përkiste fshatit Zhelizhan të rrethit të Lushnjes, por në fshatin tonë na ndante vetëm lumi Seman.Kjo lagje i përkiste trevës së Myzeqesë, kurse zona jonë ishte kodrinore, ku kjo lagje dukej si në pëllëmbë të dorës. Gjatë shekujve lumi Seman kishte devijuar dhe kishte shkëputur një pjesë të madhe toke, sipërfaqja e së cilës dhe sot e kësaj dite është 460 ha. Kjo sipërfaqe toke ka formën e një patkoi më e madhja në vendin tonë. Nga mënyra se si e ka devijuar lumi këtë sipërfaqe toke, në rast se do t’i binte shkurt, nuk do të përbënte as 2 km rrugë. Sipas gojëdhënave, gjithë kjo sipërfaqe toke, para devijimit të lumit, i përkiste rrethit tonë, nëse do të ekzistonte ky organizim kufitar midis rretheve që është sot. Më të bindshëm e bën këtë se pas devijimit të lumit, ky i fundit, ka lënë dhe gjurmët e tij. Kështu në fshatin Mazhaj afër fshatit Zhelizhan ndodhet dhe sot e kësaj dite lumi i vjetër, i cili në kohën e monizmit u shfrytëzua për rasatin e peshkut, efekt të cilin e ruan dhe sot. Po kështu në fshatin Samaticë të rrethit  të Beratit ndodhet lumi i vjetër, një pjesë e të cilit u shfrytëzua dhe ky për rritjen e peshkut, ndërsa pjesa tjetër ekziston lum gjysmë harku, mbushur me ujë të ndenjur e kallama të egër. Lagjja Mëhallë edhe pse ndodhej matanë lumit dhe i përkiste një rrethi tjetër, gjendej në çdo sebep me fshatin tonë, sepse vetëm lumi na ndante. Në verë ata hidheshin në lumë, kurse në dimër ekzistonte një lundër që e punonte banori i kësaj lagjeje, i ndjeri Gani Musaku. Këto sebepe e kishin forcuar unitetin midis lagjes Mëhallë  dhe fshatit tonë Goriçan. Madje, merrnin bulmet te njëra-tjetra, sepse kishte raste që nuk ndodhej për arsye të mbarsmërisë së bagëtive. Kur lumi ishte i kalueshëm, ne fëmijët e të dy anëve ruanim bagëtitë në pyllin tonë, një pyll shumë i bukur ky, me një sipërfaqe rreth 20 ha, me drurë natyralë, si plepi i bardhë, shqei, arrhindja, marina, etj. Ky pyll ishte aq i dendur, sa nuk kaloje dot për të vajtur te buza e lumit, po të mos gjeje rrugën këmbësore. Fatkeqësisht ky pyll i bukur u shpyllëzua në vitin 1966 dhe u zëvendësua me plepa të kuq (kavakë), i cili edhe ky u zhduk në trazirat e vitit 1990. Banorët e të dy anëve i thoshnin njëri-tjetrit pertejasak. Lagjja Mëhallë përbëhej më tepër se 25 familje të fiseve Musak, Shtrembar dhe Ferracak. Ishin bujq të mirë dhe bukëdhënës. Ata i kishin duart flori dhe çfarë nuk gjeje në bahçet e tyre që nga xinxifja, madje kur ne të vegjlit shkonim për vizitë me prindërit tanë, na mbushnin çantat me këto frute, si shegë, ftonj, etj. Por siç thoshnin  dhe vetë këta banorë të mirë, çdo e mirë ka dhe të keqen me vete. Kjo lagje nuk kishte ujë për të pirë për banorët. Këtë e kishin zgjidhur në lumë dhe me gropa në rërë. Për çudinë e të gjithëve këtu banorët nuk kishin asnjë lloj sëmundje dhe ishin më të shëndetshëm. Siç duket këtu e kishte burimin dhe kënga. 


“Vajza kishte gushë pëllumbi,/ Ngaqë pinte ujë nga lumi,/ Me gërshetin gjer te beli,/ Vetullat sqep harabeli.” Një e keqe tjetër dhe që i mbante këta banorë nën ankthin e frikës, ishte vërshimi i lumit, megjithë masat që kishin marrë banorët me hendeqet dhe argjinaturat përqark shtëpive. Por ajo që prishi klimën e kësaj lagjeje ishte përmbytja e vitit 1962, që mbahet mend nga këta banorë si përmbytja e madhe. Gjithë kjo sipërfaqe toke prej 480 ha u përmbyt e tëra, madje vërshimi i lumit kapi gjithë Myzeqenë deri në Kolonjë, Kallëm, etj. Në atë kohë nuk kishte mjete informimi dhe lajmërimet bëheshin nëpërmjet ushtrisë. Vërshimi i lumit erdhi aq rrufeshëm, sa çdo gjë doli jashtë kontrollit. Vërshimi i lumit u bë në pjesën e ngushtë të tij duke i rënë drejt dhe ngushtoi zonën  tokësore, aq sa dhe ushtria nuk erdhi dot në ndihmë, sepse dhe mjetet e shpëtimit në atë kohë ishin të pakta dhe pa mungesën e përvojave për ngjarje të tilla. Lumi mori ç’gjeti përpara. Një pjesë e banorëve u shpërngulën nga ushtria, kurse pjesa tjetër e gjetën vetë zgjidhjen, duke hipur lart në pemë, duke marrë me vete ato pak ushqime sa u zuri dora. 


Këtej nga anët tona ekziston një shprehje: njeriu i mirë në ditë të vështirë, por që nuk gjeti zbatim pikërisht kur këta banorë që shkonin me njëri-tjetrin si vëllezër, nuk u vinin dot në ndihmë, por bën një gjë humane. Gjithë burrat e moshuar kanë qëndruar gjithë natën sipër kodrës dhe kontaktonin me këta banorë nëse kishin pësuar gjë. Repartet ushtarake atë natë nuk hyn dot në këtë lagje nëpërmjet skafeve, sepse lumi vërshonte akoma. Por kur mësuan se kishin hipur në pemë dhe kishin marrë ushqime vetë, u qetësuan deri në të gdhirë. Meraku i banorëve tanë ishte për fëmijët që i kishin ngjitur djepet dhe i kishin lidhur me litar që nga bregu ynë dëgjoheshin qarjet e fëmijëve dhe të grave. Nuk kishte më keq kur e shikon tjetrin në fatkeqësi dhe si vjen dot në ndihmë. Vetëm në mëngjes mundi të futej ushtria me ato pak skafe që kishte dhe me helikopterë. Më kujtohet që helikopterët  tërhoqën disa nga banorët dhe fënijët nëpërmjet litarëve, por nuk u afroheshin dot pemëve, sepse helikat krijonin presion ajri duke lëkundur në mënyrë marramendëse ato. Pas 24 orësh vërshimi i lumit u ndal. Fati qe asnjë nga banorët nuk u mbyt, por siç tregonin vetë ata, mbetën me gisht në gojë, sepse gjithë bereqeti, djathërat me gjithë fuçi, shpendët e disa bagëti u mbytën. Pas qetësimit të gjendjes, banorët e fshatit tonë ndihmuan me ç’të mundnin këta banorë të mirë që panë tmerr me sy. Çdo familje e fshatit tonë mori në patronazh, një familje të lagjes Mëhallë të Zhelizhanit dhe nëpërmjet lundrës transportohej bereqet, djathë etj., duke treguar shpirt human. 


Që nga ky vit shteti i asaj kohe bëri transformimin e kësaj lagjeje nëpër fshatra të tjerë, sepse  kjo pjesë toke, edhe pse pjellore, ishte nën presionin e vërshimit të lumit dhe të pambrojtur. Sot ish- lagjja Mëhallë nuk ekziston më dhe gjithë kjo sipërfaqe prej 480 ha tokë është e papopulluar, e ndarë sipas ligjit, por që njihet në të gjitha dokumentet me emrin “Mëhallë. Nezir Vrapi
Për ju sportdashës 

të “Tomorit”

Në gazetën “Lajmëtari” janë botuar disa shkrime për gjendjen jo të mirë dhe për të ardhmen e zbehtë të futbollit “Tomori”. Kjo ju ka shqetësuar dhe ju ka bërë që të prisni me ankth ndryshimin. Në shkrimin e sotshëm, mbështetur në konkluzionet e mbledhjes, që u zhvillua  nën drejtimin e kryetarit të bashkisë, Fadil Nasufi, po shkruaj ndryshe, po ju jap  një lajm të mirë: futbollit iu çel drita jeshile. Padyshim ky fakt ka për ta larguar shqetësimin tuaj.


Takimet e shumta dhe të gjata të zhvilluara gjatë këtyre muajve të fundit me pjesëmarrjen e specialistëve, presidentëve, sponsorëve dhe drejtuesve  të zyrës së sportit të bashkisë për të vënë në udhë futbollin “Tomori”, edhe pse pati kritika, debate dhe u evidentuan fakte, përsëri përfundimi ishte pa efekt. Ndodhi kështu,  pasi u mjaftua vetëm me konstatime dhe jo me veprime aktive e konkrete. Ndryshe ndodhi në takimin e zhvilluar ditën e premte, nën drejtimin e kryebashkiakut Nasufi. E them ndryshe, sepse  u vu pika mbi i dhe u ça ai frenim burokratik  që ishte bërë pengesë që problemi i ngritjes së shoqërive aksionere të zvarritej (të paktën kështu doli edhe nga diskutimet me dorashka për këtë pengesë).


Diskutantë të ndryshëm dhanë një panoramë jo të këndshme të gjendjes ku është katandisur futbolli në Berat. U fol për gjendjen jo të mirë ekonomike të futbollistëve, për të ardhmen e tyre të pasiguruar, e cila vjen  nga mungesa e trajtimit të mirë financiar. U sollën shembuj duke bërë krahasim me shpërblimet  e një futbollisti të Kuçovës me atë të “Tomorit”, fakt që lë shumë për të dëshiruar. Është pikërisht kjo arsyeja që “Tomori” të ketë lëvizje të shumta të futbollistëve,  duke bërë dhe që numri i futbollistëve cilësorë që janë aktualisht, nuk kalon numrin 5.


Në takim u kritikua qenia formale e organizmave sportive, si asambleja dhe kryesia, të cilat  nuk kanë kryer asnjë funksion.


U fol për gjendjen jo të mirë  të infrastrukturës sportive dhe për përpjekjet që ishin bërë nga një grup pune për të përfituar nga përvoja e klubeve të futbollit “Tirana” dhe “Apollonia.”


Ky takim m’u duk i suksesshëm, pasi vura re jo vetëm përkushtimin e pjesëmarrësve, por edhe angazhimin e tyre  me përgjegjësi. Para disa muajve sponsori tashmë i njohur i futbollit “Tomori”, Edmond Malollari, kishte bërë një kërkesë pranë zyrës së sporteve të bashkisë duke u angazhuar në përputhje me ligjet në fuqi që të përballojë shpenzimet e ekipit të futbollit. Por, për çudi, kërkesa e tij mbeti vetëm në letër dhe nuk u shqyrtua. Si e qysh ishin arsyet, kjo nuk do arrijë, veçse u mjaftua me një thënie se ishte një qëndrim burokratik.


I rëndësishëm është fakti  që grupi i punës që do të merret me kërkesën e zotit Malollari, i përbërë nga juristë, financierë, specialistë të sportit dhe nga zyra e sporteve në bashki, e ka marrë në dorë situatën për ta  shqyrtuar kërkesën.


Kryebashkiaku Nasufi i siguroi pjesëmarrësit se ky problem do të trajtohet në mbledhjen e këshillit bashkiak që do të zhvillohet këto ditë.


Ai shprehu kënaqësinë e ngritjes së shoqërisë aksionere, e cila është më frutdhënëse sesa vetë bashkia që, siç dihet, ka mbingarkesë. Me këtë ai nuk donte të thoshte se bashkia do të qëndrojë larg futbollit, përkundrazi, do t’ia rritë përgjegjësinë këtij institucioni.

Alpinizmi, sport i hershëm me tradita

Natyra e bukur e madhështore e rethit tonë me relievin plot kontrast, ka tërhequr në gjirin e saj, më shumë se çdo sport tjetër njerëz të moshave dhe të profesioneve të ndryshme të qytetit e fshatit.


Të mbështetur në dokumente, veprimtaritë masive si eskursionet dhe marshimet janë organizuar nga grupe njerëzish në objektet e kultit, në lartësi të mbuluara me borë si në Tomor e Shpirag, në kodrat piktoreske rreth qytetit tonë.
Lëvizja “Bog-skout”, 1921

Në vitin 1921 lindi dhe u përhap lëvizja ndërkombëtare “Bog-skout” (gjurmuesit), e cila kishte për qëllim edukimin fizik, intelektual të rinisë. Ajo drejtohej nga Organizata  Skautiste Botërore (VSOW). Në këtë organizatë u përfshi edhe grupi i të rinjve beratas. Pjesëmarrja në këtë organizatë e shqiptarëve ishte shprehje e dëshirave për të përqafuar çdo të re të përparuar.

Revista “Gjurmuesit”, 1926

Në vitin 1925 lëvizja “Gjurmuesit” gjallërohet  më shumë, pasi ajo nxitet edhe nëpërmjet daljes në qarkullim të revistës “Gjurmuesit” nga grupi nismëtar Avni Zaimi (profesori nga Tirana), Hasan Reçi, gjimnazist, Qemal Poda.


Në faqet e revistës lexuesi njihej me gjeografinë fizike të Shqipërisë, me vendet historike e pikat turistike, përvojën e përparuar, veprimtaritë alpinistike ndërkombëtare, kombëtare dhe vendore, etj.


Ekspedita kombëtare

Janë disa ekspedita kombëtare që janë organizuar, ku kanë marrë pjesë edhe alpinistët beratas. E tillë ka qenë ekspedita e organizuar më 1921 me intinerar: Berat- Tomor- Tepelenë- Ballsh- Lushnje- Kavajë- Durrës- Tiranë.


Në vitin 1926 ekspedita u organizua në Shpirag. Morën pjesë 20 alpinistë nga Berati, Fieri, Lushnja. Në Shpirag grupi ngriti 4 çadra alpine dhe qëndroi 5 ditë dhe u stërvitën nga instruktorë të alpinizmit.


Në vitin 1927 u organizua ekspedita e “Republikës” ku morën pjesë 54 pjesëmarrës nga i gjithë vendi. Veprimtarinë e tyre e drejtoi specialisti shkodran Luigj Shala.

Ekspedita ndërkombëtare (Mançester) 1929

Në muajin gusht 1929 në qytetin Mançester të Anglisë u zhvillua ekspedita ndërkombëtare 20 -ditore. Nga Shqipëria morën pjesë 6 të rinj, 2 prej të cilëve ishin përfaqësues të shoqatës “Gjurmuesit” të Beratit: Sali Menkulasi dhe Ali Rizaj.


Në Mançester u ngrit kampingu alpinistik me 5000 çadra për 50000 vetë nga e gjithë bota. Gjatë qëndrimit në ekspeditë me alpinistët  u organizuan ngjitje malore, u njohën me të rejat e alpinizmit. Në ditët e pushimit alpinistët vizitonin qytetet turisitike dhe ndiqnin programet artistike që organizoheshin kryesisht për ta.

